
    መበል 34 ዓመት ቁ.12                            ቀዳም 14  መስከረም 2024                      ገጻት 12 ዋጋ 2.00 ናቕፋ 

እናተወለዕ እናተወለዕ 
ዝነብር ዝነብር 

ዘይቅህም ዘይቅህም 
ኮኾብ - ኮኾብ - 
ፑሽኪንፑሽኪን

ቅድድም ብሽክለታ ግራስ ሩት ቅድድም ብሽክለታ ግራስ ሩት 
ይሰላሰል ኣሎይሰላሰል ኣሎ

ፈውሰይ ፈውሲ ዓሻፈውሰይ ፈውሲ ዓሻምዝካር ስኢነምዝካር ስኢነ

ዳግመ-ምህዞ ልምዓት ኣፍሪቃዳግመ-ምህዞ ልምዓት ኣፍሪቃ

ዓንሰባ - ንኣመሓደርትን ኣካየድቲ ስራሕን ስልጠና ምሕደራን መሪሕነትን ተዋሂቡ

ኣብ ዞባ ዓንሰባ፡ ንኣመሓደርትን ኣካየድቲ 
ስራሕን ንኡሳን ዞባታትን ምምሕዳራት 
ከባቢን፡ ከምኡ’ውን ንሓለፍቲ ሃማመተኤን 
ሃማደኤን፡ ካብ 28 ነሓሰ ክሳብ 4 መስከረም 
ኣብ ቀጽሪ ኮለጅ ሕርሻ ሓመልማሎ፡ 

ስልጠና መሪሕነትን ምሕደራን ተዋሂቡ።
እቲ ብምውህሃድ ምምሕዳር ዞባ ዓንሰባ፡ 

ህግደፍን ሃማመተኤን ዝተኻየደን 53 
ደቂኣንስትዮ ዝርከብኦም 291 ሰልጠንቲ 
ዝተሳተፍዎን መደብ፡ ምምሕዳራዊ 

ብቕዓት ንምሕያልን ግብራዊ ተሞክሮታት 
ንምልውዋጥን፣ ከምኡ’ውን ኣማእዛኒ 
ሓይሊ ሓሳባት ንምርካብ ዝተወደበ ምዃኑ፡ 
ዋና ዳይረክተር ክፍሊ ምምሕዳርን 
ፋይናንስን ዞባ ዓንሰባ ኮሎኔል ክብሮም 

ንርኣዮ ሓቢሩ። 
እቲ ስልጠና፡ መባእታዊ ኣምራት ምሕደራ 

ግዜ፡ ገንዘብ፡ ንብረትን ዓቕሚሰብን፣ 
ተመክሮታት ህዝባዊ ምሕደራ ኣብ ግዜ 
ቃልሲ፣ ኣምራት ውዳበን ሜላታቱን፣ 

ምብህሃልን ኣፈታትሓ ግጭትን፣ ስርዓተ 
ምሕደራን ምእካብ ሓበሬታን፣ ፍልስፍና 
መሪሕነትን፣ ከምኡ’ውን ተራ መእሰያትን 
ደቂኣንስትዮን ኣብ ልምዓት ዝብሉን 
ካልኦትን ዛዕባታት ዘጠቓለለ ነይሩ።
ኣመሓዳሪ ዞባ - ኣምባሳደር ዓብደላ 

ሙሳ ኣብ መወዳእታ፡ ጸጋታት ዓቕሚ-
ሰብ ምምዕባል ካብ’ቲ መንግስቲ ጸቒጡ 
ዝሰርሓሉ ከምዝዀነ ብምሕባር፡ ሰልጠንቲ 
ብዝቐሰምዎ ፍልጠት፡ ኣብ ምዕዋት 
ዝተወጠኑ መደባት ስራሕ መሪሕ ተራ 
ክህልዎም ኣዘኻኺሩ።

ጨንፈር ትምህርቲ ዞባ ማእከል 760 መምህራን ኣሰልጢኑ
ጨንፈር ትምህርቲ ዞባ ማእከል፡ ዓቕሚ 

ኣባላቱ ብምብራኽ ብቕዓት ዝወሃብ 
ትምህርትን ውጽኢት ተመሃሮ ኣብ 
ሃገራዊ መርመራታትን ክብ ንምባል፡ 80 
ሚእታዊት ደቂኣንስትዮ ንዝርከብኦም 
760 መምህራን ስልጠና ወዲቡ።
እቲ ኣብ ከተማ ኣስመራ - ናይ 

ካልኣይ ደረጃ ኣብያተ-ትምህርቲ ቀይሕ-
ባሕሪ፡ ባርካን ደንደንን ዝተዋህበ ናይ 
10 መዓልታት ስልጠና፡ ብቐንዱ ኣብ 
ሜላታት ኣመሃህራ ዓውዲ-ትምህርቲ 
ሕሳብ (ቊጽሪ) ዘተኰረ እዩ።
ኣብ’ቲ ጨንፈር ሓላፊ መጽናዕቲ፡ 

ውጥንን ስልጠናን መምህር ማቲዎስ 

ስብሓትልኣብ ኣብ ዝሃቦ ሓበሬታ፡ 
ሰልጠንቲ ናይ መባእታ መምህራን 
ምዃኖም ብምሕባር፡ እቲ ስልጠና - 
ኣገባብ ኣመሃህራ ቁጽሪ ብምምሕያሽን 
ብምምዕባልን፡ ተመሃሮ ብቐሊሉ 
ዝርድኡሉ ሜላታት ንምዝውታር ምስ 
ናይ ስራሕ መሻርኽቲ ዋዕላ ብምክያድ 

ዝተወጠነ ምዃኑ ገሊጹ።
መምህር ማቲዎስ ኣስዒቡ፡ ኣብ 

ዝሓለፈ ዓመታት ኣብ ሃገራዊ መልቀቒ 
ፈተናታት 8ይን 12ን ክፍሊ ኣብ ቁጽሪ 
ዝነበረ ውጽኢት ድኹም ምንባሩ ጠቒሱ፡ 
ኣብ መጻኢ’ውን ኣገባብ ኣመሃህራ 
ቋንቋ እንግሊዝኛን ቋንቋ ኣደን ኣብ 

ቅድመ-ትምህርቲ ዘተኰረ ተመሳሳሊ 
ስልጠና ንምውዳብ መደብ ከምዘሎ 
ብምብራህ፡ ሰልጠንቲ ንዝተገብረሎም 
ሓገዝ ተገንዚቦም ኣብ ባይታ ክሰርሑሉ 
ኣተሓሳሲቡ።
ሰልጠንቲ ብወገኖም፡ እቲ ስልጠና 

ኣዝዩ ሓጋዚ ምዃኑ ብምሕባር፡ ዘሎ 
ድኻማት ንምፍዋስ ዝከኣሎም ከምዝጽዕሩ 
ኣረጋጊጾም።

ሆስፒታል ዓሰብ ዝዓጠቖ ዘመናዊ 
መሳርሒታት ኣሳልጦ ይገብር

ሆስፒታል ዓሰብ ዝዓጠቖ ዘመናዊ 
መሳርሒታት፡ ኣብ ብቕዓት፡ ስሉጥነትን 
ምሉእነትን ዝወሃብ ኣገልግሎት ዓቢ 
ኣስተዋጽኦ ይገብር ከምዘሎ፡ ሜዲካል 
ዳይረክተር ናይ’ቲ ሆስፒታል ዶ/ር ዓሊ 
ሓሎ ሓቢሩ።
እቲ ሆስፒታል ካብ መላእ’ቲ ዞባ ንዝመጹ 

ኣገልግሎት ከምዝህብ ዝጠቐሰ ዶ/ር ዓሊ፡ እቲ 
ዝወሃብ ኣገልግሎት ምስ ብዝሒ ተገልገልቲ 
ዝመጣጠን ንክኸውን፡ ኣብ ዓቕሚ-ሰብን 
መሳርሒታትን በብእዋኑ ዕብየት ከመዝግብ 
ምጽንሑ ኣብሪሁ።
እቲ ኣብ መሳርሒታት ኣገልግሎታት 

ላቦራቶሪ፡ ፊዝዮቴራፒ፡ ሕክምና ስኒ፡ 
ኤክስረይ፡ ናይ ኬሚስትሪ ማሽንን ካልእን 

ዝተገብረ ወፍሪ፡ ዜጋታት ብቐረባ ዝተማልአ 
ኣገልግሎት ክረኽቡ ከምዝሓገዘ’ውን ገሊጹ።
ዶ/ር ዓሊ ሓሎ ኣስዒቡ፡ ሎሚ ዓመት 

ኣብ’ቲ ሆስፒታል 153 ዓበይትን ንኣሽቱን 
መብጣሕትታት ከምእተኻየዱ፣ ሕጽረት 
ናይ ከሚስትሪ ማሽን ምፍትሑ ድማ ዓቢ 
መስተርሆት ከምዝፈጠረ ኣረዲኡ።
ኣብ መወዳእታ ድማ፡ ጥዕንኡ ዝተዋሕሰ 

ከባቢ ንምርግጋጽ ከምኡ’ውን ጥዕና 
ኣደታትን ዕሸላትን ንምውሓስ፡ ምስ 
ኮምን ናይ ስራሕ መሻርኽትን ብቐጻሊ 
ከምዝሰርሑ ብምግላጽ፡ ንዝለዓለ ዕብየት 
ዝካየድ ጻዕሪ ቀጻሊ ከምዝዀነ ኣረጋጊጹ።
ሆስፒታል ዓሰብ፡ 5 ዶክተራት ዝርከብዎም 

120 ሞያውያን ጥዕና ኣለውዎ።

ስእሊ - ተኪአ ዮሴፍ 

ስእሊ - ዮውሃንስ መብራህቱ



ሓዳስ   ኤርትራ    14 መስከረም 2024 - ገጽ 2 መበል 34 ዓመት ቁ.12

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ፋክስ. 127749 - ቍ.ሳ.ጶ. 247

ምዝርጋሕ ጋዜጣ 

ምልክታ 

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

እናተወለዕ ዝነብር ዘይቅህም ኮኾብ - ፑሽኪንኣብ ስነ-ጽሑፍ ዓለም ኣዝዩ ስሙይ 
ዝዀነ ኣለክሳንደር ፑሽኪን፡ ካብ’ቶም 
ስሞም ኣብ ታሪኽ እናተዀለዐ ዝኸይድ 
- ኣብ ታሪኽን ባህልን ሃገሮም ዓቢ ተራ 
ኣበርኪቶም ዝሓለፉ ስነ-ጥበባውያን 
ሓደ ምዃኑ ይፍለጥ። ኣብ ሓጺር 
ዕድመኡ ኣዝዩ ብዙሕ ስነ-ጥበባዊ 
ስራሕት ኣበርኪቱ ዝሓለፈ ፑሽኪን፡ 
ኣብ ስነ-ጽሑፋቱ ብዘይካ እቲ ክሳዕ 
ሕጂ ዝሰርሕ ዘሎ ቀዋሚ ስርዓተ ቋንቋ፡ 
ባህልን ኣተሓሳስባን ልምዲን ሃገሩ ኣብ 
ስራሓቱ ህያው ገይርዎ እዩ። ሩስያ፡ 
ብዙሓት ዓበይቲ ጸሓፍቲን ደረስትን 
ዘፍረየት ሃገር እኳ እንተዀነት፡ ፑሽኪን 
ኣብ ዘበኑ ዘፍረዮ ስራሓት ብዓይነቱ 
ፍሉይ ስፍራ ኣድናቖት ዝሓዘ ምዃኑ 
ይንገር። ሩስያ፡ ሎም ዘበን ሰነ ፑሽኪን 
ዝተወልደሉ መበል 225 ዓመት 
ኣኽቢራ እኳ እንተነበረት፡ ካብኡ 
ንላዕሊ ታሪኹን ስራሓቱን ኣብ ሓደስቲ 
ወለዶታት ከይርሳዕ ዝገብር ኣስተምህሮ 
ኣብ ቀዳማይ ደረጃ ኣብያተ ትምህርቲ 
ብስርዓተ ትምህርቲ ተሓንጺጹ ይወሃብ 
ኣሎ።
ፑሽኪን፡ ናብ ንጉሳዊ ስርዓት ቅርበት 

ካብ ዘለዎም ኣብቲ ዘበን መኳንንቲ 
ካብ ዝበሃሉ ወገናት ኣብ ከተማ ሞስኮ 
ተወልደ። ኣብኡ ሰርገይ ልቮቪች 
ፑሽኪን ነዊሕ ወለዶ ካብ ዘቝጽሩ 

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

መሳፍንቲ እታ ሃገር እዩ ነይሩ። 
ኣዲኡ፡ ጓል ኦሲፕ ኣብራሞቪች ጋኒባል 
እያ። ኦሲፕ ከኣ ወዲ መጀር ጀነራል 
ኣብራም ፔትሮቪች ጋኒባል ዝተባህለ 
መበቈሉ ኣፍሪቃዊ ዝነበረ እዩ። ኣብራም 
ጋኒባል እውን እንተዀነ ኣብ ሃገሩ 
ወዲ ሃብታማት ምንባሩ ዜና መዋእሉ 
ይገልጽ።
ፑሽኪን ኣዝዩ ስሙይ ኮይኑ፡ ስነ-

ጽሑፋዊ ብቕዓቱ ዓሪጉ ኣብ መላእ 
ሃገር ተፈታውነት ኣብ ዝረኽበሉ ዝነበረ 
ግዜ፡ ኣብ ህይወቱ ዘሕረኽርኽ ነገር 
የጋጥሞ ነበረ። ካብ መሳፍንታውያን 
ስድራቤታት እትውለድ ሰበይቱ ናታልያ 
ጎንቻሮቫ ኣዝያ ውዕይቲ ከም ምዃና 
ብኣኣ ዝምሰጡ ሰባት ነይሮም። ጆርጅ 
ደኣንተስ ዝተባህለ ኣብ ሃጸያዊ ንግስነት 
ዛር ዘገልግል ላዕለዋይ ወተሃደራዊ 
መኰነን ድማ ናብ ሰበይቲ ፑሽኪን 
ዝነበሮ ባህጊ መዕለሊ ህዝቢ እናዀነ 
ወረ ተላቢዑ። ጆርጅ ደኣንተስ ንሓብቲ 
ናታሊያ ተመርዕዩ ነቲ ሕሜት ከቕህም 
እኳ እንተፈተነ እቲ ወረ እናተጋደደ 
ከይዱ። 
ኣብዚ ዘበን እዚ፡ ኣብ ካልእ ባህሊ 

ዘለና ህዝብታት ናይ መውስቦ ኮንትራት 
ብምስባር ምስ ሰበይቱ ክፈላለዩ ነይርዎም 

ክንብል ንኽኢል ኢና። ኣለክሳንደር 
ፑሽኪን ግና ኣብቲ ዘበን ካብ ዝነበረ 
ጸቓጢ ባህሊ ከምልጥ ኣይከኣለን። 
ነቲ ኣብ ቅድሚ ህዝቢ ሩስያ ዘሕስሮ 
ዝነበረ ተጻባኢ ኣልጊሱ ኣደ ኣርባዕተ 
ደቁ ዝዀነት ናታልያ ሒዙ ምቕጻል 
ከም ሓደ ምርጫ ወሲዱዎ። በቲ ሓደ 
ወገን ድማ ስሙን ክብረቱን ይሕሉ። 
ፑሽኪን፡ ነቲ ተጻባኢ ናብ “ዝቐደመ 
ይተዓወት”(ፍልምያ) ምቅትታል ዓደሞ።
ፍልምያ ወይ ከኣ ቀዲሙ መን ቀተለ 

ኣገባብ ኣደቓቕሳ ባእሲ ኣብቲ ዘበን 
ልሙድ ከም ምንባሩ፡ ክብሩ ዝተተንከፎ 
ሰብ ክብሩን ስሙን ንምሕላው 
ንተጸባኢኡ ይዕድሞ። እዚ ናይ 
ኤውሮጳውያን ልምዲ እዚ ኣብ ዝበዝሓ 
መስፍናውያን ሃገራት ልሙድ ባህሊ 
እኳ እንተነበረ ኣብ በበይኑ ዓድታት ነናቱ 
ሕግታት ነይርዎ።
ብመሰረት ኣብቲ ዘበን እቲ ኣብ ሩስያ 

ዝነበረ ልምዲ፡ ክልቲኦም ተጻባእቲ 
ነገሮም ኣብ መዓልቦ ንምብጻሕ 
ንምቅትታል ይተዓዳደሙ። መሰኻኽር 
ኣቚሞም ብሴፍ ወይ ብሽጉጥ ከኣ 
ይጣፍኡ። ክልቲኦም ተጻባእቲ ኣብ 
ዝተሰማምዕሉ ርሕቀት ኣብ መንጽር 
ሓድሕድ ሰስፍሮኦም ይሕዙ። ምልክት 

ምስ ተዋህበ፡ ኣብ መንጎ ዝነበረ ርሕቀት 
ንምጽባብ ክልቲኦም 
እናሰጐሙ ይቐርቡ። 
ቀዲሙ ክትኵስ 
ዝደለየ ይትኵስ። 
እንተስሒቱ እቲ ካልእ 
ሰብ ክሳብ ዝትኵስ፡ 
ከይደግም ሕጊ ስለ 
ዝኽልክሎ ጠጠው 
ኢሉ ይጽበ። ቀዲሙ 
ዝጨመተ ተዓዊቱ 
ናብ ገዝኡ ይኸይድ። 
ዝተቐደመ ኸኣ ሞይቱ 
ይተርፍ። ኣብ መንጎ 
ክልቲኦም ዝነበረ ነገር 
ከኣ ይዓርፍ።
ፑሽኪንን ተጻባኢኡን 

8 ለካቲት ኣብቲ 
ጸሊም ሩባ ዝተባህለ 
ገማግም ተቛጺሮም። 
ፑሽኪን ምስክር ክዀኖ ዝዓደሞ ሰብ ስለ 
ዘይመጸ በይኑ እዩ ነይሩ። ምስ ጆርጅ 
ደኣንተስ በቦታኦም ምስ ሓዙ ምልክት 
ተዋሂቡ። ክልቲኦም ተኲሶም። ንፑሽኪን 
ኣብ መላግቦ ሰለፉ (ረቃቒቶ) ዝሃረመት 
ጥይት ናብ ከብዱ ኣትያ ከቢድ ጉድኣት 
ኣውሪዳትሉ። ጆርጅ ደኣንተስ ኣብ 

ኢዱ ብፈኲስ ተሃሪሙ ብቐሊል ቁስሊ 
ንገዝኡ ተመሊሱ። ፑሽኪን ክልተ 
መዓልቲ ኣብ ገዝኡ ምስ ደቀሰ ኣብ 10 

ለካቲት 1837 ኣብ 37 ዓመቱ ብረኽሲ 
መዓናጡ ዓሪፉ።
ሬሳኡ ግና ከይዓረፈ ኣብ መጀመርታ 

ካብ ዝተቐብረሉ ቤተክርስትያን ኣዲኡ 
ናብ ዝተቐብረትሉ ካልእ ገዳም ተወሲዱ 
ድሕሪ ምጽናሕ ኣብዚ እዋን ኣብ 
ሙዝየም ከይሃለወ ኣይተርፍን።

ኣርዑት ባርነት ዝተሰብረሉ ኣብርሃም ሃኒባልብፈንታር ጸጕሩ ዝፍለጥ ፑሽኪን፡ እታ 
ኣብ ደሙ ዝነበረት ሓደ-ስምኒት (1/8) 
ደም ኣፍሪቃውነት ኣብ ክንዲ ትሃስስ 
ከም ፍሉይ መለለዪት ትኾኖ ነይራ። 
መበቈላዊ ኣፍሪቃዊ ወለዶኡ ንምፍላጥ 
ድማ  ብሓያሎ ክኢላታት ታሪኽ ብዙሕ 
መጽናዕቲ ክግበረሉ ጸኒሑ እዩ። ቀንዲ 
ምንጪ መለለዪ መንነት ሃኒባል ወይ 
ጋኒባል ዝዀነት፡ ፑሽኪን ባዕሉ ዝጸሓፋ 
ድሕሪ ሞቱ ዝተሓመት ዘይተመለአት 
መጽሓፍ እያ። ሙር ጴጥሮስ ዓቢ 
(the Moor of Peter the Great) 
ዝተባህለት ክትከውን እንከላ፡ ጋኒባል 

ካብ ዓሌት መሳፍንቲ ምንባሩ ዝገለጸሉ 
ኣገባብ፡ ካልኦት ጸሓፍቲ ዝተጋነነ ምንባሩ 
ይገልጹ። ሙር ማለት ዝበዝሕ ግዜ 
ኣብ ሳሕል ሰሃራ ዝነብር ሙስሊም 
ኰይኑ ካብ ኣዕራብን ኒግሮን ንምፍላይ 
ኤውሮጳውያን ዝጥቀሙሉ ቃል እዩ።
 ኣብ መበቈል ኣብርሃም ካብ እተገብሩ 

ሓያሎ መጽናዕቲታት፡ ኣብርሃም ካብ ሩባ 
መረብ ንሸነኽ ሰሜን ኣብ ዘሎ ከበሳታት 
ኤርትራ ከም እተወልደ የረድኡ። ናብ 

ብዙሕ ምንጭታት ሓበሬታ ሰፊሕ 
ዕድላት ዝነበሮ ታሪኽ ኢትዮጵያ 
ብምስናድ ዝፍለጥ ፕሮፈሰር ፓንክሀርስት፡ 
ክርከብ ዝከኣል ሓበሬታ ኣኪቡ ብዛዕባ 
መንነት ኣብራም ጋኒባል ዝሃቦ ውጽኢት 
ምስ ናይ ካልኦት መወዳደሪ ክኸውን 
ይኽእል። ንኣብራም፡ ኢብራሂም ወይ 
ኣብራሃም ኢልካ ክጽዋዕ ይከኣል። 
ኣብ ከባቢ 1698 ዝተወልደ ኣብርሃም፡ 
ኣብ ማሕበረሰብ ላዕለዋይ ማዕርግ ካብ 
ዝነበሮም ስድራቤት ከም እተወልደን 
ኣቦኡ ብውግእን ብውርሻን ዝረኽቦ 
ብዙሕ ማልን ሃብትን ከም ዝነበሮ እቲ 
ተመራማራይ ይገልጽ። ሓያሎ ኣንስትን 
19 ውሉድን ከኣ ነይሮሞ ይብል 
ፓንክሀርስት። ኣብታ ሃገር፡ ዑስማናውያን 
ቱርኪ ግዝኣት ከስፋሕፍሑ ወራር ስለ 
ዘካየዱ እቲ ‘ከንቲባ’ ከቲቱ እናተዋግአ 
ኣብ ኲናት ሞይቱ። ኣብራሃም ከኣ 
ብምርኮ ተወሲዱ። ብናይ ቱርኪ መርከብ 
ከኣ ተጻዒኑ ናብ ኢስጣንቡል ተወሲዱ። 

ላገን እትበሃል ሓብቱ ንኣብራሃም 
ክተድሕን ናብቲ ባሕሪ ከም ዝኣተወትን 
እቲ ማይ ውሒጡዋ ከም ዝሞተትን 
እቲ ብዓል ታሪኽ የዘንቱ።
ኣብራሃም ከኣ ኣብ እንዳ ሱልጣን 

ኣሕመድ ሳልሳዊ እናኣገልገለ ንሓደ 
ዓመት ጸኒሑ። ሃጸይ ጴጥሮስ ንጉስ ሩስያ 
“ንእሽቶይን በሊሕን ኣፍሪቃዊ ባርያ” 
ይደሊ ስለ ዝነበረ፡ ኣብ ኢስጣንቡል 
ዝነበረ ኣምባሳደር ሩስያ፡ ገንዘብ ከፊሉ 
ንኣብራሃም ተበጅይዎ። ናብ ሩስያ 
ኸኣ ልኢኽዎ። ኣብቲ እዋን ኣብ 
ዙፋናዊ ስርዓተ ንግስነታት ኤውሮጳ 
“ንእሽቶይ ጸሊም ባርያ” ምውናን ከም 
ኣገራምን ንስድራቤት ንጉስ ከም ሓደ 
ዓይነት ፍሉይ ናይ ክብሪ ምልክትን 
ምንባሩ ጸብጻባት የረድኡ። እቲ ዛር 
(ንጉስ ሩስያ) ብመንፈዓት ኣብራሃም ስለ 
ዝተሓጐሰ ከም ኣባል ስድራ እናሓብሓበ 
ናይ ትምህርቲ ዕድላት ከፊቱሉ። ንጉስ 
ኣብ ዝጐዓዘሉ ግዜን ወተሃደራዊ ስርሒት 

ከካይድ ኣብ ዝኸተሉን 
ኣብራሃም ከይተፈልየ ምስኡ 
ይገይሽ ነበረ። 
ኣብቲ እዋን ኣብ ብሉጽ 

ዩኒቨርሲታት ዝነበረ ወተሃደራዊ 
ኣካዳሚ፡ ልዑል ናይ ሳይንስ፡ 
ወተሃደራዊ ምህንድስናን 
ስነ-ጥበብን ተማሂሩ። ሓያሎ 
ቋንቋታት ከኣ ኣቀላጢፉ 
ይዛረብ ነበረ። ኣውራ 
ግና ኣብራሃም ብቝጽርን 
ጂኦሜትርን ዘጥረዮ ብቕዓት 
ናእዳ ኣትሪፉሉ ነይሩ። ኣብ 
ኤውሮጳ ኣብ ዝካየዱ ዝነበሩ 
ውግኣት እውን ይሳተፍ ነይሩ። 
ተወጊኡ ዝተማረኸሉ ግዜ 
እውን ነይሩ።
ኣብ ፈረንሳ ንትምህርቲ ኣብ 

ዝኸደሉ ግዜ ድማ ኣብራሃም 
ጋኒባል ዝብል ስም ናብ ሃኒባል 

ከም ዝቐየሮ ጸብጻባት የረድኡ። ሃኒባል 
ናይ ጥንቲ ቱኒዝያዊ ጀነራል ኰይኑ ምስ 
ቄሳራዊት መንግስቲ ሮም ዝተሃላለኽ 
ምንባሩ ይፍለጥ።
ኣብራሃም ድሕሪ ጴጥሮስ ዓቢ 

ንዝነገሰት ኤልሳቤጥ ኣብ ዝጸሓፎ 
ደብዳብ፡ መበቈላዊ ዓዱ “ሎጎን” ከም 
እትበሃል ገሊጹላ ነይሩ። ናይ ሓደ ቋንቋ 
መጸውዒ ብካልእ ቋንቋ ክድመጽ 
እንከሎ  ምቅይያራት ከምዝገብር ኣብ 
ግምት ክነእቱ ኣለና። ሩስያውያን 
ከድምጽዎ እንከለዉ “ሎጎን” ዝብል 
ቃል ፡ “ሎጎ” “ላጔን” “ላቔን” ካብ 
ዝብሉ መጸውዒታት ዝረሓቐ ኣይኰነን። 
ነታ መርከብ ከተርክብ ኣብ ባሕሪ 
ዝጠሓለት ሓብቲ ኣብራሃም እውን 
ብናይ ኤውሮጳውያን ኣደማምጻ ስማ 
“ላገን” ምንባሩ ጸብጻባት የረድኡ። 
እዚ እውን ጥንታዊ ስም ሰብ ኰይኑ 
ኣብዚ እዋን ስማት ዓድታት ወይ ዓሌት 
ክኸውን ይኽእል እዩ። 
ገለ መጽናዕታዊ ጽሑፍ ከቕርቡ 

ዝፍትኑ ሰባት መበቈል ኣብራም ጋኒባል 
ኣብ ማእከላይ ኣፍሪቃ ጥቓ ቀላይ 
ጫድ ወይ ካሜሩን ምንባሩ ዝገልጹ 
እውን ኣለዉ። ክሳብ ሕጂ ዘይቀበጹን 
ንፑሽኪን ሓወልቲ ዝሃነጹ ጎረባብትና 
እውን ኣለዉ። 
ኣብርሃም ዝተጨውየሉ ግዜ ኣዝዩ 

ርሑቕ ኣይኰነን። ኣስታት ትሽዓተ 
ወለዶ ጥራይ እዩ ሓሊፉ። ካብ 
መቓብር ኣብርሃም ጋኒባል ዝውሰድ 
ዲኤንኤ ኣብዚ እዋን ብዘሎ ቴክኖሎጂ 
እንተዝጽናዕ ንጹርን ዘየጠራጥርን 
መበቈላዊ ዓሌቱ ክሕበር ይከኣል። 
እቲ ዲኤንኤ መበቈላዊ ህዝቡ ደኣ 
እዩ ዝሕብር እምበር ቁሸት ክነግር 
ኣይክእልን። ኣብ ትሽዓተ ወለዶ ብዙሕ 
ሓረግ ህዝቢ ተፈጢሩ ኣብ ሓያሎ 
ከባቢታት ተዘርዩ ክርከብ ስለ ዝኽእል፡ 
ብኣቦ ይኹን ብኣደ ንፑሽኪን ዝብጽሑ 
ቤተሰብ ኣብ ኩሉ ምድሪ ባሕሪ ክርከቡ 
ይኽእሉ።

ደቡብ - ንመንእሰያት ስልጠና ምሕደራን መሪሕነትን ተዋሂቡ
ኣብ ዞባ ደቡብ፡ ብምሕደራን መሪሕነትን 

ዝሰልጠኑ 89 ደቂ-ኣንስትዮ ዝርከብኦም 
169 መንእሰያት ተመሃሮ፡ ብ4 መስከረም 
ተመሪቖም።
እቲ ስልጠና፡ ኣምር ምሕደራን 

መሪሕነትን፡ ስነ-ልቦናን መሪሕነትን፡ 
ውጥንን መሪሕነትን፡ መሪሕነትን 
ምሕደራን ብግብራዊ ተመኩሮ፡ ሜላታት 
ምብህሃልን ስምዒታዊ ብልሕን፡ ውዳበን 
መሪሕነትን፡ ህንጸት ጋንታ ኣብ ምምስራት 
ጥሙር ውዳበታት፡ ከምኡ’ውን ምሕያል 
ኩለንትናዊ ብቕዓት ከም መድረኻዊ 
ግድነት፡ ዝብል ኣርእስትታት ዘጠቓለለ’ዩ 
ነይሩ።
ሓላፊ ሃማመተኤ ዞባ ደቡብ ኣቶ 

ግርማይ ገብሩ ኣብ ዘስመዖ ቃል፡ እቲ 
ስልጠና መቐጸልታ ናይ’ቲ ዓቕሚታት 

ዜና

መንእሰያት ክብ ንምባል በብከባቢኡ 
ዝካየድ ስልጠናታት ከምዝዀነ ገሊጹ።

ጸሓፊት ህግደፍ ዞባ ደቡብ ወ/ሮ ኣመተ 
ንጉሰን ሓላፊት ምክትታል ዞባታት 

ሃማመተኤ ወ/ሮ ሄለን ኣሚነን ብወገነን፡ 
ንኣገዳስነት ናይ’ቲ ስልጠና ብምጥቃስ፡ 

ሰልጠንቲ ጸላዊ ኣበርክቶ ክህልዎም 
ትጽቢት ከምዝግበር ገሊጸን።

ኣፍዓበት - ኣብ ኣጠቓቕማ ባህርያዊ ድዅዒ ዘተኰረ ስልጠና ይወሃብቤት-ጽሕፈት ሕርሻ ኣብ ንኡስ ዞባ 
ኣፍዓበት፡ ኣብ ኣሰራርሓን ኣጠቓቕማን 
ባህርያዊ ድዅዒን ጸረ-ባልዕን ዘተኰረ 
ብግብራዊ ስራሕ ዝተሰነየ ናይ ክልተ 
ኣዋርሕ ስልጠና፡ ካብ 8 ምምሕዳራት 
ከባቢ ንዝተዋጽኡ 200 ሓረስቶት ሂቡ።
ክኢላ ልምዓት ብቚሊ መንእሰይ 

ዓብዱራሕማን ያዕቆብ ንኤሪና ኣብ 

ዝሃቦ ሓበሬታ፡ እቲ መደብ ኣካል ናይ’ቲ 
ብሚኒስትሪ ሕርሻ ዝወጸ ካብ 2024 
ክሳብ 2028 ዝዝርጋሕ ስተራተጅያዊ 
ውጥን “መኣዛዊ መግቢ ንዅሉ ኣብ 
ኵሉ” ከምዝዀነ ብምጥቃስ፡ ሓረስቶት 
ኣብ ቀረባኦም ብዝርከብ ጥረ-ነገራት 

ባህርያዊ ድዅዒን ጸረ-ባልዕን ኣዳልዮም 
ንኽጥቀሙ ዝዓለመ ከምዝዀነ ኣብሪሁ።
ዝቐሰምዎ ትምህርቲ፡ ነቲ ኣብ 

ከባቢኦም ብተደጋጋሚ ዝርአ ጸረ-
ባልዓትን ሕማማትን ንምክልኻል ሓጋዚ 
ኣብ ርእሲ ምዃኑ፡ ኣብ ምድንፋዕ 

እቶታውነት እውን ደራኺ ከምዝዀነ 
ገሊጹ። 
ሰልጠንቲ ብወገኖም፡ ነቲ ብግብራዊ 

ስራሕ ዝቐሰምዎ ትምህርቲ ኣብ 
ባይታ ብግቡእ ክጥቀሙሉ ምዃኖም 
ብምርግጋጽ፡ እቲ ስልጠና ብዝተወደበ 

መልክዕ ክቕጽል ተላብዮም።
ኣብ’ቲ ስልጠና፡ ካብ ምምሕዳራት 

ከባቢ ቅላመት፡ ፈልከት፡ ኣይጥሓል፡ 
ገብገብ፡ ምዕራብ ኣፍዓበት፡ ኩብኩብ፡ 
ናሮ-ኣንስን ጋድም-ሓሊበን ዝተዋጽኡ 
ሓረስቶት ተሳቲፎም።

ሰንዓፈ - ዘይተመሓላለፍቲ ሕማማት ንምግታእ ብዕቱብ ይስራሕ
ኣብ ሆስፒታል ሰንዓፈ፡ ተርእዮ 

ዘይተመሓላለፍቲ ሕማማትን 
ሳዕቤናቶምን ንምቁጽጻር ብዕቱብ 
ይስራሕ ከምዘሎ፡ ሓላፊ ክፍሊ 
ምቁጽጻር ዘይተመሓላለፍቲ ሕማማት 
ዶ/ር ቢንያም ሳልሕ ሓቢሩ።
ኣብ ምክትታልን ምፍዋስን ሕማማት 

ሽኮር፡ ልዑል ጸቕጢ ደምን ሕማም 

ልብን፡ ከምኡ’ውን መባእታዊ ፍወሳ 
ሕማማት ዓይኒ፡ ስኒን ኣዝማን ዘተኰረ 
መሰረታዊ ኣገልግሎት ከምዝወሃብ 
ዝሓበረ ዶ/ር ቢንያም፡ ቁጽሪ ሓደስቲ 
ተሓከምቲ ብደረጃ ንኡስ ዞባ እናወሰኸ 
ይመጽእ ከምዘሎ ኣረዲኡ።
ኣብ’ዚ እዋን’ዚ ልዕሊ ሓደ ሽሕ 

ተገልገልቲ ወርሓዊ ስሩዕ ምክትታል 

ከምዝካየደሎም ብምሕባር ድማ፡ 
ሳዕቤናት ናይ’ቲ ሕማማት ተገንዚቦም፡ 
ኣብ ነፍሲ-ወከፍ 6 ወርሒ ኩነታት 
ጥዕንኦም ከረጋገጹ ኣዘኻኺሩ።
ልዑል ክብደት ሚዛንን ትሑት ኣካላዊ 

ምንቅስቓስን፣ ከምኡ’ውን ልዑል መጠን 
ኣልኮላዊ መስተን ካልኦት ወልፍታትን 
ካብ ቀንዲ ጠንቅታት ስለዝዀኑ 

ክውገዱ ብምዝኽኻር፡ ተገልገልቲ 
ንዝወሃቦም መድሃኒት፡ ምኽርን ማዕዳን 
ብዝግባእ ከተግብሩ ጸዊዑ።
ኣብ’ቲ ሆስፒታል ብዝዋደድ ዘሎ 

ዘመናዊ መሳርሒታት፡ ዝጸንሐ 
ሕጽረታት በብመድረኹ ይማላእ 
ብምህላዉ፡ ተገልገልቲ ካብ ዘይተደልየ 
ወጻኢታትን ብኽነት ግዜን ድሒኖም 

ከምዘለዉ ብምሕባር፡ ኣብ መደበራት 
ጥዕናን ሆስፒታል ሰንዓፈን ዝወሃብ ዘሎ 
ኣስተምህሮታትን ጎስጓሳትን ንዝጸንሐ 
ትሑት ኣፍልጦ ኣብ ምምሕያሽ ዓቢ 
ኣስተዋጽኦ ይገብር ከምዘሎ ኣረዲኡ።
ተገልገልቲ ብግደኦም፡ ኣብ’ቲ 

ሆስፒታል ብዝረኽብዎ ዘለዉ 
ኣገልግሎትን ሞያዊ ምኽርን፡ ኣብ 
ጥዕንኦም ርኡይ ምምሕያሽ የምጽኡ 
ከምዘለዉ ኣረዲኦም።

መደባት ምጥፋእ መሃይምነት ዝምስገን ውጽኢት ይርከቦ
መሃይምነት ንምጥፋእ ዝካየድ ዘሎ 
ውሁድ ጻዕሪ ዝምስገን ውጽኢት 
ይርከቦ ከምዘሎ፡ ኣብ ሚኒስትሪ 
ትምህርቲ ሓላፊ ጨንፈር ምውጣንን 
ምምዕባልን ካሪክለም ትምህርቲ 
ንዓበይቲ ኣቶ ትኳቦ ኣይሙት ገሊጹ።
ብምኽንያት 8 መስከረም - ኣህጉራዊ 
መዓልቲ ምጥፋእ መሃይምነት ንኤሪና 
ኣብ ዝሃቦ ሓበሬታ፡ ኣብ ፈለማ እዋን 
ናጽነት 80 ሚእታዊት ዝነበረ መጠን 
መሃይምነት፡ ኣብ’ዚ እዋን’ዚ ናብ 20 
ሚእታዊት ከምዝወረደ ብምጥቃስ፡ 
ኣብ 2015/2016 ኣስታት 38 ሽሕ 
ዜጋታት በዚ መደብ’ዚ ትምህርቶም 
ክከታተሉ ከለዉ፡ ኣብ 2018/2019 
እቲ ቁጽሪ ናብ 44 ሽሕ ከምዝበለን 
81 ሚእታዊት ትምህርቶም ብግቡእ 
ከምዝዛዘሙን ኣብሪሁ።  
ንመደብ ‘ዓረዮት’ ብዝምልከት፡ ኣቶ 
ትኳቦ፡ ኣብ’ቲ ግቡእ ናይ ምጅማር 
ትምህርቲ ዕድመኦም ኣብ ከባቢኦም 

ዕድል ትምህርቲ ንዘይረኸቡ፡ ኣብ 
ክሊ ዕድመ 9 ክሳብ 14 ዓመት 
ዘለዉ ቈልዑ ዝወሃብ መደብ 
ከምዝዀነ ብምጥቃስ፡ ካብ ዓመተ-
ትምህርቲ 2007/2008 ጀሚሩ፡ ኣብ 
ዞባታት ጋሽ-ባርካ፡ ዓንሰባ፡ ከምኡ’ውን 
ሰሜናውን ደቡባውን ቀይሕ ባሕሪ 
ክካየድ ምጽንሑን ብኣኡ ተበጊሶም 
ኣብ ዝለዓለ ደረጃ ዝበጽሑ ተመሃሮ 
ከምዘለዉን ኣረጋጊጹ። 
ኣብ ሃገርና መጠን ምጥፋእ 
መሃይምነት ኣብ ክሊ ዕድመ 15 
ክሳብ 24 ዓመት 94 ሚእታዊት 
ከምዝበጽሐ፣ ሸቶ 2030 ንምስማር 
ድማ 6 ሚእታዊት ከምዝተረፈ 
ብምሕባር፡ ኩሎም መሻርኽቲ ኣብ’ዚ 
ጉዳይ’ዚ ብዕቱብ ክሰርሑ ተላብዩ።
ኣቶ ትኳቦ፡ ምጥፋእ መሃይምነትን 
መደብ ዓረዮትን ኣንቢብካን ጽሒፍካን 
ናይ ምኽኣል መበገሲ’ምበር ናይ 
መወዳእታ ዕላማ ከምዘይኮነ ብምንጻር፡ 

ናይ ትምህርቲ ዕድል ዘይረኸቡ 
ቈልዑን ዓበይትን ከይህልዉ፡ ኣካላት 
መንግስትን ሃገራውያን ማሕበራትን 

ኣበርክቶአን ከዕዝዛ ጸዊዑ።
8 መስከረም - ኣህጉራዊ መዓልቲ 
ምጥፋእ መሃይምነት፡ ብደረጃ ሃገር 
ንመበል 23፣ ብደረጃ ዓለም ከኣ 
ንመበል 59 ተዘኪራ።

ኣብ ተሰነይ ብውሕጅ ዝዓነወ 
ትሕተ-ቅርጺ ተጸጊኑ

ኣብ ከተማ ተሰነይ፡ ብ28 ነሓሰ 
ብዝወቕዐ ዝናብን ንሱ ዘስዓቦ 
ውሕጅን ተበላሽዩ ዝጸንሐ ጽርግያን 
መእለዪ ውሕጅን፡ ብምትሕብባር 
ህዝብን ኩባንያ ህንጻ ሰገንን ተጸጊኑ።
ኣብ ምምሕዳር ንኡስ ዞባ ተሰነይ 
ወኪል ኣሃዱ ህንጻዊ ልምዓት ጆሜትራ 
ዳኒኤል ሃብተ ኣብ ዝሃቦ ሓበሬታ፡ 
ኣብ’ቲ ዝተጠቕሰ ዕለት ብዝወቕዐ 80 
ሚሊ-ሜተር ዝናብ፡ ውሕጅ ናብ ከተማ 
ብምእታው ብርክት ዝበለ ኣባይቲ 
ከምዘዕነወ ብምግላጽ፡ ምስ ዘሎ ህጡር 
ክራማት ዳግማይ ክሳራ ከይስዕብ፡ 
እቲ መእለዪ ውሕጅን መስመራት 
መጐዓዝያን ብማሽነሪ ዝተደገፈ ጽገና 
ከምእተገብረሉ ኣፍሊጡ።
ጆሜትራ ዳኒኤል ኣስዒቡ፡ ውሕጅ 
ኣብ ሕርሻዊ ትሕተ-ቅርጺ ተሰነይ 
- ዓሊግድር ንዘውረዶ ዕንወት 
ንምጽጋን’ውን ምድላዋት ይግበር 
ከምዘሎ ገሊጹ።
ኣመሓዳሪት ምምሕዳር ከባቢ 
መስከረም ወ/ሮ ሉቺያ ገብረሂወት 
ብወገና፡ ብወሰናስን’ቲ ምምሕዳር 
ከባቢ ዝሓልፍ መእለዪ ውሕጅ ምስ 
ኣባይቲ ቅርበት ስለዘለዎ ከቢድ ዕንወት 
ከምዘኸተለ ብምጥቃስ፡ ህዝብን ትካላት 
መንግስትን ንግዳያት ኣብ ምርዳእን 
ዝዓነወ ትሕተ-ቅርጺ ኣብ ምጽጋንን 
ንዘርኣይዎ ምትሕብባር ኣመስጊና።
ኣመሓዳሪ ምምሕዳር ከባቢ ሰላም 
ኣቶ መድሃኔ ብርሃነ ብግደኡ፡ ኣብ 
መስመር ተሰነይ - ጎልጅ ብውሕጅ 

ተበላሽዩ ንተሽከርከርቲ ከጸግም ዝጸንሐ 
ከባቢ ዘድሊ ጽገና ከምእተገበረሉ 
ብምብራህ፡ ብሰንኪ ውሕጅ ኣባይቶም 
ዝዓነወ ስድራቤታት ንምሕጋዝ፡ 
ህዝቢ ዓቕሙ ዘፍቅዶ ምትሕብባር 
ከምዝገብር ገሊጹ።
ብኻልእ ወገን፡ ተጠቀምቲ ድልድል 
ሩባ ጋሽ ካብ ሓደጋታት ውሕጅ 
ንምድሓን ልዑል ጥንቃቐ ክገብሩ፡ 
ኣብ ቤት-ጽሕፈት ሕርሻ ንኡስ ዞባ 
ተሰነይ ክኢላ ሕርሻዊ ሜትሮሎጂ ኣቶ 
ኣርኣያ ብርሃነ ኣዘኻኺሩ።
ካብ ከበሳ ብዝወርድ ውሕጅ፡ ሩባ ጋሽ 
ልዕሊ ንቡር መሊኡ ብሸነኽ ሰሜን ናብ 
ጽርግያ እናኣተወ ንምንቅስቓስ ኣጋር፡ 
ጥሪትን ተሽከርከርትን ጸገም ክፈጥር 
ይርአ ከምዘሎ ብምጥቃስ፡ ተገልገልቲ 
- ውሕጅ ናህሩ ኣጸቢቑ ክሳብ ዝጎድል 
ብዓቕሊ ክጽበዩ ኣተሓሳሲቡ።
ኣቶ ኣርኣያ ኣብ መወዳእታ፡ ትንቢት 
ሜትሮሎጂ ከምዝሕብሮ፡ ኣብ ወርሒ 
መስከረም ዝናብ ክቕጽል ልዑል 
ተኽእሎ ስለዘሎ፡ ጓሶት፡ ሓረስቶትን 
ካልኦት ተጠቀምትን ናይ’ቲ ድልድል፡ 
ካብ ጋሻ ውሕጅ ክጥንቀቑን ቈልዑ 
ኣብ ሩባን ደንደስ ሩባን ምጽዋት 
ከወግዱን ጸዊዑ።
ሓላፊ መደበር ፖሊስ ንኡስ 
ዞባ ተሰነይ ካፒተን እስቲፋኖስ 
ኪዳነማርያም ብወገኑ፡ ዛጊት ብውሕጅ 
ኣብ ሰብ ዝወረደ ጉድኣት ከምዘየለ 
ብምብራህ፡ ተጠቀምቲ ድልድል 
ብትዕግስቲ ክንቀሳቐሱ ኣዘኻኺሩ።

ዓዲ-ቐይሕ - ንብሉጻት ተመሃሮ ‘ሽልማት ቈሓይቶ’ ተዓዲሉ
ኣብ ን/ዞባ ዓዲ-ቐይሕ ኣብ ሃገራዊ 

መልቀቒ ፈተና 2ይ ደረጃ ማለት ‘ማትሪክ’ 
ብሉጽ ነጥቢ ንዘምጽኡ 23 ኣባላት 36 
ዙርያ ተመሃሮ፡ ብ9 መስከረም ‘ሽልማት 
ቈሓይቶ’ ተዓዲሉ።
እቶም ተመሃሮ፡ ክልተ ምሉእ 4 ነጥቢ፣ 

ሽድሽተ 3.8 ነጥቢ፣ ሽድሽተ 3.6 ነጥቢ፣ 
ሰለስተ 3.4 ነጥቢ፣ ሽድሽተ ድማ 3 ነጥቢ 
ዘምጽኡ ኰይኖም፡ ወረቐት ምስክርን 
ገንዘብን ከምእተሸለሙ፡ ሓላፊ ትምህርቲ 
ኣብ’ቲ ንኡስ ዞባ መምህር በየነ ተስፋይ 

ገሊጹ።
ብዘይካ’ዚ፡ ዝነበራ ናይ ትምህርቲ ድሌት 

ንምስማር፡ ድሕሪ መርዓኣ ድሕሪ 7 
ዓመት ምስ ኣባላት 36 ዙርያ ሃገራዊ 
ኣገልግሎት ንሳዋ ወሪዳ 2.6 ነጥቢ 
ዘመዝገበት ኣብነታዊት ተመሃሪት ስልጣና 
ዓብደላ ካብ ቤት-ትምህርቲ ሳፊራ ብፍሉይ 
ከምእተሸለመት ብተወሳኺ ሓቢሩ።
እዚ ከም’ዚ’ሉ እንከሎ፡ ኣብ ሃገራዊ 

መርመራ 8ይ ክፍሊ ‘ጀነራል’ ናይ ዓመተ-
ትምህርቲ 2023/2024 90ን ልዕለኡን 

ንዘመዝገቡ ተመሃሮ ገንዘባዊ ሽልማት፣ 
ካብ 4ይ ክሳብ 11 ክፍሊ ንዝርከቡ 29 
ብሉጻት ተመሃሮ ድማ ወረቐት ምስክር 
ተዓዲሉ።
ኣመሓዳሪ ንኡስ ዞባ ዓዲ-ቐይሕ ኣቶ 

ሃብታይ ተስፋዝጊ ኣብ ዝሃቦ መዛዘሚ 
ቃል፡ ዕላማ ናይ’ቲ ሽልማት፡ ነቶም ብሉጻት 
ንምትብባዕ፡ ኣብ’ቶም ካልኦት ድማ ቅዱስ 
ቅንኢ ንምፍጣር ከምዝዀነ ብምጥቃስ፡ 
ምትብባዕ ወለዲን ሕብረተሰብን 
ከይፍለዮም ተላብዩ።

ደዋሊ፤ ሄለው፡ ኣገልግሎት ምኽሪ 
ድዩ? 

ኣማኻሪ፤ መርሓባ። ናብ ሃማመተኤ 
ኣገልግሎት ምኽሪ ብተለፎን ደዊልካ 
ኣለኻ። መን ክብል?

ደዋሊ፤ ሰመረ እበሃል። ካብ 
ዓሰብ’የ ዝድውል ዘለኹ።

ኣማኻሪ፤ ሕራይ ጽቡቕ፡ እንታይ 
ክሕግዘካ ሰመረ?

ደዋሊ፤ ኣብ እዋን ንእስነተይ፡ 
ኣዝየ ንጡፍ ዘይርስዕን ምንባረይ 
ይዝከረኒ። እንተ ሎሚ ግን ትማሊ 
ዝተደረርክዎ ከይተረፈ እርስዕ 
ኣለኹ። ሰባት ከዘክሩኒ እደሊ፣ 
ከይተረድኣኒ ጽግዕተኛ ኮይነ ተሪፈ። 

ኣማኻሪ፤ ሰመረ፡ እንታይ 
ዘጋጠመካ ሓድሽ ነገር ኣሎ ድዩ?

ደዋሊ፤ ናይ ምዝካር ዓቕመይ፡ ቀስ 
ብቐስ’ዩ እናጐደለ መጺኡ። ሓደ ነገር 
ኣብ እዋኑ እንተ ዘይሰሪሐዮ፡ ድሒረ 
ክሰርሖ’የ ምባል’ውን ገዲፈዮ። ኣብ 
እዋኑ ስርሐይ ክፍጽም ዘይምኽኣለይ 
ድማ ምስሳዕ በዚሑኑ። 

ኣማኻሪ፤ ክትዝክሮ ዘይትደሊ፡ ኣብ 
ህይወትካ ዘጋጠመካ ሕማቕ ፍጻሜ 
ይህሉዶ ይኸውን?

ደዋሊ፤ ኣይ፡ ፈጥሪ ይመስገን 
ክሳብ ሕጂስ ደሓን’የ ዝብል። 

ኣማኻሪ፤ እዚ ጕዳይ ካብ መኣስ 
ኢኻ ከተልልዮ ጀሚርካ?

ደዋሊ፤ ኣነ ሰራሕተኛ’የ። ካብ 
ዝሓለፈ መርመራ ዩኒቨርሲቲ 
መእተዊ ነጥቢ ስለ ዝነበረኒ፡ ድሒረ’የ 
ኮለጅ ኣትየ። ጸገመይ ከስተብህለሉ 
ዝጀመርኩ ድማ ኮለጅ ክመሃር 
ምስ ኣተኹ’ዩ። ምህሮ ምግጣሙ 
ኣይከኣልኩን። ምሽምዳድ ስኢነ ምስ 
ተሸገርኩ ብሓገዝ መምህራነይ፡ ካብ 
ሽምደዳ ኣምር እናሓዝኩ ክቕጽል 
መሪጸ። ካብዚ እዋን ድማ’የ፡ ጸገም 
ምርሳዕ ከማዕብል ከም ዝጀመርኩ 
ከስተብህለሉ ክኢለ።

ኣማኻሪ፤ እሞ ትምህርትኻ 
ተዓዊትካዶ?

ደዋሊ፤ ዋላ’ኳ ከምቲ ዝድለ ነጥቢ 
እንተ ዘየመዝገብኩ፡ ዛዚመዮ’የ። 
ሕጉስ ግን ኣይነበርኩን።

ኣማኻሪ፤ ትምህርትኻ ብግቡእ 
ምውዳእካ ኣይዓገብካሉን?

ደዋሊ፤ ገለ መምህራን ምሽምዳድ 
ገለ ድማ ምግላጽ ስለ ዝመርጹ ኣብ 
ነጥበይ ሃስያ ፈጢሩለይ’ዩ። በዚ 
ምኽንያት ዕጉብ ኣይኮንኩን። 

ኣማኻሪ፤ ዘይምዕጋብካ፡ ምኽንያት 
ኮይኑኒ’ዩ ዶ ትብል?

ደዋሊ፤ ኣብ ስራሕ ስለ ዝነበርኩ፡ 
ትምህርቲ ድሕሪ 10 ዓመት’የ 
ተመሊሰዮ። ርቡሕ ስራሕ ስለ 

ዝነበረኒ፡ ኵሉ ኣብ ግምት ኣእትየ 
እኽእሎዶ እኸውን ዝብል 
ስክፍታ ነይሩኒ’ዩ። ምናልባት በዚ 
ሻቕሎት ዝተፈጥረዶ ይኸውን 
እብል።

ኣማኻሪ፤ ብሰንኪ ኮለጅ 
ምምሃርካ ኣይረባሕኩን ወይ 
ከሲረ ትብሎ ኣሎ ድዩ? 

ደዋሊ፤ ኣይፋሉን። ጸቕጢ ናይ 
ኮለጅ ከይከውን ዝብል ሓሳብ 
ስለ ዘለኒ’ዩ እምበር፡ ዝተማሃርክሉ 
ዓውዲ ሕሳብ ብምዃኑ፡ ዝያዳ’ኳ 
ደኣ ረቢሐ።

ኣማኻሪ፤ ኵነታት መነባብሮኻ 
እንታይ ይመስል?

ደዋሊ፤ ከም ሰበይ ወፊረ እኣቱ’የ። 
ንምርሳዕ ጠንቂ ክኸውን ዝኽእል 
ርኡይ ቊጠባዊ ጸገም የብለይን።

ኣማኻሪ፤ ባህሪ ስራሕካኸ ከመይ 
ይኸውን?

ደዋሊ፤ ኵነታት ስርሐይ ጽዕቕን 
ብርክት ዝበሉ ምስ ሕሳብ ዝተሓዝ 
ጕዳያት ዘሳልጥን ትካል’ዩ። ከምቲ 
ዝበልኩኻ ቊሩብ ምርሳዕ ጀሚረ 
እምበር፡ ኣብ ስራሕ ተሸኺለ ስለ 
ዝውዕል፡ ውዓል ሕደር ዘየድልዮም 
ጕዳያት’ውን ስለ ዝኾኑ ክትርስዖም 
ብዙሕ ዝከኣል ኣይኮነን።

ኣማኻሪ፤ ኣበይ ድዩ ምርሳዕ 
ዘጋጥመካ ዘሎ?

ደዋሊ፤ ብዝያዳ ኣብ ማሕበራዊ 
ኣጋጣሚታት’ዩ።

ኣማኻሪ፤ ካልእ ፍሉይ ዘጋጠመካ 
ጸገም እንታይ ይህሉ?

ደዋሊ፤ ደሓን’ዩ፡ ዘይጽወርሲ 
ኣይኮነን ንቡር’ዩ።

ኣማኻሪ፤ ኵነታት ኣተዓባብያኻ 
ከመይ ይመስል?

ደዋሊ፤ ምስ እንዳ ኣባሓጎይ’የ 
ዓብየ። እተን ቀዳሞት ዓመታት’ኳ 
ብዙሕ ኣይዝክረንን። ጕርሕ ምስ 
በልኩ ግን፡ ብዙሕ ናጽነት ዘይነበሮ፡ 
ንሕና ዝበልናካ ግበር ጥራይ 
እናበሉ’ዮም ኣዕብዮሙኒ።

ኣማኻሪ፤ እሞ፡ እዚ ኣገባብ እንታይ 
ጸገም ፈጢሩለይ ትብል?

ደዋሊ፤ ንድሕነትካ ኢሎም 
ዝገብርዎ ምዃኑ’ኳ ዝጽላእ 
ኣይኮነንን። ደረቱ ዝሓለፎ ምስ 
ዝኸውን ግን ድሁል’ዩ ዝገብረካ። 
ንቘልዓ ዘኽፍእን ዘጸብቕን ምሂርካ 
መንገዱ ምትሓዝ ጽቡቕ ነይሩ።

ኣማኻሪ፤ ዝያዳ ትርስዕ ዘለኻ 
እንታይ ይኸውን?

ደዋሊ፤ ዝሓለፈ ፍጻመ፡ ዕለትን 

ቦታታትን ምዝካር’ኳ ደሓን’የ። 
ዘቐመጥክዎ ኣቕሓ፡ ኣብ መንጎ 
ዝርርብ እንተ ተዀሊፈ ኸኣ’ሞ፡ 
እንታይ ክብል ከም ዝጸናሕኩ 
እርስዖ። እዚ ግን ቀጻሊ ዘይኮነ፡ 
ጽቡቕ ዝውዕለሉ መዓልታት’ውን 
ኣለኒ።

ኣማኻሪ፤ ኣብነት ኣሰኒኻ’ባ 
ግለጸለይ?

ደዋሊ፤ ንኣብነት፡ ኣስቤዛ ከምጽእ 
ኣብ ዝለኣኸሉ፡ እንታይ ከም 
ዝተለኣኽኩ እርስዕ። ኣጋጣሚ 
ኣስቤዛ ዝገብሩ ሰባት እንተ ርእየ፡ 
እንታይ ከም ዝደለኹ ትዝ ይብለኒ። 
ማለተይ፡ ንጸገመይ ንእሽቶ መዘኻኸሪ 
ይደልየሉ። ኣብ ዕረፍቲ እንተውዒለ 
ብፍላይ ምስ ቤተ ሰብ ይኹኑ 
ፈለጥተይ ሕሉፍ እናዘከርና ከዕልል 
ተውዒለ ጽቡቕ’ዩ ዝስመዓኒ።

ኣማኻሪ፤ ጸገምካ ንምቅላል 
ዝወሰድካዮ ተበግሶ ኣሎዶ?

ደዋሊ፤ ክሕግዘኒ ይኽእል’ዩ 
ዝበልክዎ ጽሑፋት አንብብ’የ።

ኣማኻሪ፤ ናይ ምዝካር ክእለት 
ንምሕያል ፍሉይ ኣገዳስነት ዘለዎ 
ጽሑፍ ፈቲሽካ ምንባብ ኣገዳሲ’ዩ። 
ናይ ሓጺርን ነዊሕን መደባትካ ኣብ 
ወረቐት ምስፋር፡ ንዝዓመምካዮ 
እናተኸታተልካ ናይ ምዝካር 
ክእለትካ ንምልምማድ ሓጋዚ’ዩ። 
መዘኻኸሪ ጽሑፋትካ ብቐረባን 
ብዙሕ እዋን ኣብ እትድህስሶን፡ ማለት 
ኣብ የማናይ ጁባኻ ወይ ተለፎንካ 
ምቕማጥ። ኣብ ቤት ጽሕፈት ምስ 
ዝኸውን ድማ ብመጣበቒ ኣትሒዝካ 
ኣብ ቅድሜኻ ምንባር። 

ደዋሊ፤ ተመሳሳሊ ሓሳባት ኣብ 
ኣእምሮይ ዝመላለስ፡ ካብ ምንታይ 
ይኸውን? 

ኣማኻሪ፤ እዚ ዋሕዲ ቃላት 
ካብ ምህላው ዘጋጥም ተርእዮ’ዩ። 
እዚ ድማ ብዙሕ ብምንባብ ዘለካ 
ፍልጠት ብምኽዕባት ሓደስቲ ቃላት 
ብምድላብ ክፍወስ ይከኣል። ኣብ 

እዋን ዝርርብ ድማ ህድእ ኢልካ 
ምዝራብ፡ ኣብ መንጎ ንዘጋጥም 
ምኵልላፍን ምርሳዕን ንምምሕያሽ 
ተኽእሎ ኣሎዎ። 

እትጥቀመሎም ኣቕሓ 
ንኸይትርስዕ፡ ብቐሊሉ ኣብ ዝርአ 
ቦታ ወይ ጣውላ ምቕማጥ። 
እቲ ዝሓሸ ኣገባብ ግን ብዝያዳ 
ንእትርሰዖ ነገር መጽናዕቲ 
ብምግባር ምልላይ’ዩ። ንጥፈታትካ 
‘አርክበሉ’የ’ ከይበልካ ኣብታ 
ዝዘከርካያ እዋን ምፍጻም። 
ምኽንያቱ ይጽናሓለይ እናበልካ 
ምውንዛፍ ንምርሳዕ ዝድርኻን 
ሃልኪ ዝፈጥርን ስለ ዝኾነ። ‘ግዜ 

እንከለካ ግዜ ኣይትጸበ’ ከም ዝበሃል፡ 
ኣብ እዋኑ ክሳለጥ ዝግበኦ ኣብ እዋኑ 
ዘይምፍጻም ተወሳኺ ክሳራ ከስዕብ 
ስለ ዝኽእል ምስትብሃል ኣገዳሲ’ዩ። 

ደዋሊ፤ ትብለኒ ዘለኻ ብሩህ 
እንድዩ፡ ግን ንግሆ ዝተለምክዎ 
ንቐትሩ ዝርስዖ እንተ ኾይነ፡ 
ንኽዝክር እንታይ ዝተፈልየ ኣገባብ 
እንተ ኣተኣታተኹ ይሓይሽ?

ኣማኽሪ፤ ፍሉይ ዘድሊ 
ኣይመስለንን። ምሳኻ ዘሎ ጸጋ 
ምብርባር ጥራይ ይኣኽለካ’ዩ። 
ምኽንያቱ ደቂ ሰባት ክንዝክረሉ 
ዝተዋህበና ክፋል ኣእምሮ፡ ንዅሉ 
ክዓምም ከም ዝኽእልን ፈሊጥካ 
ምብርባርን ምልምማድን ጥራይ 
ከም ዘድልዮ ምፍላጥ ኣኻሊ’ዩ። ነዚ 
ንምትግባር ንዅሉ ዝተባህለ ኣብ 
ርእሰይ ዘይሓዝክዎ ምባል ኣድላዩ 
ከም ዘይኮነ ምፍላጥ የድሊ። ብፍሉይ 
ንዘገድሰካ ዛዕባ ብምድግጋም ኣብቲ 
ነዊሕ ዝኽሪ ዝዕቀበሉ ክፋል 
ሓንጐልና ንኽዕቀብ ሓጋዚ’ዩ።

ደዋሊ፤ ኣብ ውሽጠይ ዘሎ እወታዊ 
ነገራት ብምዕቃብ፡ ናብ ሓቀኛ 
ህይወተይ ዝምለሰሉ ኣጋጣሚ ከም 
ዘሎ ኢኻ ትዛረበኒ ዘለኻ።

ኣማኻሪ፤ እወ። ንምዝካር 
ምድግጋም ተለማመድ። ዘገድሰካ 
ጥራይ ክትስንድ ጸዓር። ምድግጋም 
ሓደ ካብቶም መስርሕ ምስናድ 
ክእለት ምዝካር ኮይኑ፡ ናብቲ ናይ 
ነዊሕ እዋን ክእለት ምዝካር ዝስንድ 
ክፋል ሓንጐልና ናይ ምስግጋር 
ተኽእሎ ኣለዎ። ንሓደ ነገር፡ ልዕሊ 
ሰለስተ ግዜ ብምድግጋም፡ ሓንጐልና 
ንኽስንዶ የኽእል። ቍጽሪ ተለፎናት፡ 
ምሽምዳድ ንዝኣበየካ ሓረጋት ወይ 
ፊደላት ድማ ምስ ቍጽሪ ገዛኻ፡ 
ዕድመኻን ዝኣመሰሉ ብምትሕሓዝ 
ንኽእለት ምዝካር ንምዕባይ 
ሓጋዚ’ዩ። ተር ኢሎም ንታሕቲ 
ንዝተዘርዘሩ ቃላት፡ ደጋጊምካ ድሕሪ 
ምንባብ ቀዳማይ ፊደል ብቐሊሉ 

ንኽትሕዞምን ንኽስነዱን ሓጋዚ 
ኣገባብ’ዩ። 

ኣብ ሓደ እዋን ክልተ ብሓደ 
ዝዕመሙ ንጥፈታት እንተ ኣለውኻ፡ 
ብመሰረት ኣገዳስነቶም፡ ቀዳምናታት 
ሂብካ ምስራዕ። ብተወሳኺ ዓቕምኻ 
ዝፈቐዶ ኣሕምልትን ፍሩታታትን 
ምምጋብ፡ ኣካላዊ ምንቅስቓስ 
ምዝውታር፡ ዋሕዚ ደም ናብ 
ሓንጐል ስለ ዘሐይሉ ሓጋዚ’ዩ። 
ብኻልእ ወገን፣ ወጣጢኻ ብዙሕ 
ከይከውን ምስትብሃልን ዘየድልየካ 
ድማ ምውጋድን። እኹል ድቃስ፡ 
ንእለት ምዝካር ስለ ዘሐድስ፡ እኹል 
ድቃስ ከም ዝህልወካ ምግባር። 

ድቃስ ኣብ እዋን ንቑሕ 
ንዘሰላስሎን ልዕለ-ውኖ ንዝረስዖም 
ብመገዲ ትሕተ-ውኖ ኣቢሉ 
ክድገሙን ንምዝካር ከም ዝሕግዘና 
ክኢላታት ይሕብሩ። ሕርቃን፡ ጽሩይ 
ኣየር ብደም ኣቢሉ ናብ ሓንጐል 
ብግቡእ ንኸይዘዋወርን ረጊእካ 
ንኸይተመዛዝን ስለ ዝዕንቅጽ፡ 
ንኽእለት ምዝካር የዛናብልን 
የጕድልን። ስለዚ፡ ካብ ስምዒታዊ 
ድርኺታዊ ተግባራት ምቝጣብ 
ንጥዕና ኣገዳሲ’ዩ። 

ተጠቃምነት ኣልኮላዊ መስተ፡ 
ንኽእለት ምዝካር ዘዘንብዕ ስለ ዝኾነ፡ 
ክሳብ ዝተኻእለ መጠን ካብ መስተ 
ምሕያብ የድሊ። እዞም ክገልጸልካ 
ዝጸናሕኩ መባእታዊ ሓበሬታ እንተ 
ዘይሓጊዞሙኻ ኣብ ቀረባኻ ንዝርከብ 
ትካል ኣገልግሎት ጥዕና ምውካስ 
ከድልየካ’ዩ። 

ከምቲ ብምዝካር ብዙሕ ዕማማት 
ዝዕመም፡ ብምርሳዕ ዝዕመም ከም 
ዘሎ ምፍላጥ’ውን ኣገዳሲ’ዩ። ነብሰ-
ቍጽጽርካ ብምዝያድ ንሕማቕ 
ስምዒት፡ ሞት፡ ውድቀት፡ ጌጋታት 
ብዝተፈላለየ መኣዝን ኣብ ውሽጥኻ 
ንኸይሰርጽ፡ ብመጠኑ ብምርሳዕ 
ስለ ዝሃሱ ኣገዳስነት ከም ዝህልዎ 
ይገብር።

ደዋሊ፤ ምርሳዕ’ውን እምበኣር 
ረብሓ ኣለዎ’ዩ!።

ኣማኻሪ፤ ከምቲ ምዝካር ብዙሕ 
ረብሓ ዘለዎ ምርሳዕ’ውን፣ ሕማቕ 
ዝኽርታት ብበሰላ ከይተሰነዱ 
ንኽሃሱ ስለ ዝገብር ኣብ ምዝናይ 
ኵነተ-ኣእምሮ ኣገዳሲ ተራ ይጻወት። 
ብኻልእ ወገን፡ ካብ ሕሉፍ ተማሂርካ 
ብሓድሽ መንፈስ ጥጡሕ ናብራ 
ንኽትሕልን ይድርኽ። 

ደዋሊ፤ እስከ በል፣ ዝተባህለ 
ከተግብር ክእለት ይሃበኒ። ኣብ 
ዝሓሸ ኵነታት ምስ ተሰጋገርኩ 
ክድውል’የ። የቐንየለይ!

ኣማኻሪ፤ ሕራይ፡ ኣነ’ውን 
ንሎሚ መዓልቲ ዓሚልና ምዃንካ 
አመስግነካ። ሰላም መዓልቲ።

ምዝካር ስኢነምዝካር ስኢነ

ሸባብሸባብ
ሃሃ ማማ መመ ተተኤኤ



ያቆብ መርሃዊ (ጃክ)ያቆብ መርሃዊ (ጃክ)

14 መስከረም 2024 - ገጽ 5መበል 34 ዓመት ቁ.12

ራብዓይ ክፋልራብዓይ ክፋል

“መጥሓን ስጋ! መጥሓን ስጋ! እንታይ ማለት 
ምዃኑ መቸም ትፈልጥዎ ኢኹም፧” ሓተተ 
ድሙ።

“እወ ንፈልጦ። በል ከምኡ እንተ ዀይኑስ 
ብጻይ ድሙ ከም ዝበልካና ክንብል ኢና። መስፍን 
ናይ ምንታይ ኢኻ ዝበልካ፧”

“ናይ ካራባስ!”

“እወ ናይ ካራባስ። እንተዘየለ ግን እንታይ 
ኢኻ ዝበልካ፧”

“መጥሓን ስጋ!”

“እህእ! ተረዲኡና። ዝበልካዮ ክንብል ኢና፡” 
በልዎ።

ነዚ ኢሉ ቐልጢፉ መገዱ ቀጸለ። እቶም ዓጻዶ 
ድማ ናብ ስራሖም ተመልሱ። ጸኒሑ ሰረገላ 
ንጒስ ምስ ቀረበቶም፡ “ከመይ ዝበለ ሰፊሕ ሸኻ’ዩ 
እዚ! ትዓጽድዎ ዘለኹምከ ናይ መንዩ፧” ኢሉ 
ሓተቶም።

እቶም ዓጻዶ ድማ፡ “ክቡር ንጒስ፡ እወ ሰፊሕ 
ሸኻ’ዩ። ግርም ኣለኹም! እዚ ሸኻ ናይቲ ክቡር 
መስፍን ናይ እ.... ናይ ካራባስ’ዩ፡” በልዎ።

“መስፍን ናይ ካራባስ!” ናብ ወዲ እቲ ጠሓናይ 
ቀረቡ፡ “እምበኣር እዚ መሬትካ’ዩ፧” ኢሉ ሓተቶ።

“እወ ናተይ’ዩ!” መለሰ እቲ ወዲ ብፍርሒ። 
እቲ ድሙ ዝበሎ ዘኪሩ ግን፡ “ብርግጽ መሬተይ’ዩ፡
” በለ።

“እህእ! ኣዝዩ ጽቡቕ መሬት!... ንኺድ!” 
ጒዕዞኦም ክቕጽሉ ትእዛዝ ሃበ።

እዚ ክኸውን  እቲ ድሙ ኣብ ሓደ ግራት 

በጺሑ። ነቶም እኽሊ ዘእትዉ 
ዝነበሩ፡ “ከመይ ሓዲርኩም፧” 
በሎም።

“ከመይ ሓዲርካ ብጻይ 
ድሙ፧” 

“መልእኽቲ ሒዘልኩም 
መጺኤ ኣለኹ። ንጒስ ብሰረገላ 
በዚ ክሓልፍ እዩ’ሞ፡ ‘እዚ 
ግራት ናይ መን’ዩ፧’ ኢሉ 
ኽሓተኩም’ዩ። ንስኻትኩም 
ድማ፡ ‘ናይቲ ክቡር መስፍን 
ናይ ካራባስ’ዩ’ በልዎ። 
ተረዲእኩምዶ፧” ሓተተ ድሙ።

“እምቧእ! ግን ብጻይ 
ድሙ...፡” ኣዕዘምዘሙ።

“ነዚ ምስ ዘይትገብሩ ንዂልኹም ብመጥሓን 
ስጋ ክጥሕነኩም ክግደድ’የ፡” በለ እቲ ድሙ።

“መጥሓን ስጋ ዲኻ ዝበልካ ብጻይ ድሙ፧”

“እወ! መጥሓን ስጋ!”

“እውይ! በል ዝበልካና ክንብል ኢና፡” በልዎ።

እዚ ገይሩ መገዱ ቀጸለ’ሞ፣ እቶም እኽሊ 
ዘእትዉ ዝነበሩ ስራሖም ቀጸሉ። 

“ከመይ ሓዲርኩም፧” ሓተተ እቲ ንጒስ ኣብ 
ጥቓኦም ምስ በጽሐ፡ “እዚ ሰፊሕ ግራት ናይ 
መን’ዩ፧”

“ናይ እ... ናይቲ ክቡር መስፍን ካ..ራ..ባ...ስ.. 

ብዓል ቡት ድሙ ጽውጽዋይ
ክቡር ንጒስ ናይ መስፍን 
ካራባስ’ዩ፡”

ከምቲ ዝሓለፈ ድማ 
እቲ ንጒስ ተገረመን ንወዲ 
እቲ ጠሓኒት ኣድነቐን። 
ከምዚ እናበለ እቲ ድሙ 
ኣብ ቅድሚኡ ዝጸንሖ ኩሉ 
ናይ መስፍን ካራባስ ክብሉ 
እናነገረ ሓሓሊፉ ጸንሖም። 
ኣብ መወዳእታ ኣብ ሓደ 
ኲርባ፡ ኣብ ልዕሊኡ ሓደ 
ንምርኣዩ ደስ ዘብል ግንቢ 
ዝነበሮ በጽሐ። ሓንቲ 
ዓባይ ሰበይቲ ካብቲ ኲርባ 
ክትወርድ ምስ ረኣየ፡

“ብሩኽ መዓልቲ ኣደይ ዓባይ። እዚ ግንቢ 
መን ከም ዝነብሮዶ ምነገርክናኒ፧” 

“ጐይታይ እዩ ኣብኡ ዝነብር። ንስኻ ካበይ 
ዝመጻእካ ኢኻ ብጻይ ድሙ፧” ሓተተት እታ 
ሰበይቲ። 

“ካብ ርሑቕ ዝመጻእኩ ወሓይዝን ግራሁን 
ሓሊፈ’የ መጺኤ፡”

“በል ዝረኣኻዮ ኩሉ ናይ ጐይታይ’ዩ ካብ 
ኲሎም እቶም ኣብ ዓለም ዘለዉ በላዕቲ ሰባት..፡” 

“በላዒ ሰብ ድዩ፧”

“ብርግጽ ሓደ ክፉእ በላዒ ሰብ’ምበር። ከም 
ዝበልኩኻ ግን ካብ ኲሎም በላዕቲ ሰባት እቲ 

ዝሃብተመን ዝበልሐን’ዩ። ናብ ዝደለዮ ዓይነት 
እንስሳ’ውን ክቕየር ይኽእል’ዩ፡” በለት እታ 
ሰበይቲ።

“የቐንየለይ! ኣደይ ዓባይ፡” በለ እቲ ድሙ 
እናሓሰበ። ናብቲ ኲርባ ደይቡ ድማ ማዕጾ 
ኳሕኲሐ።

ሓንቲ ኣገልጋሊት ማዕጾ ከፊታ፡ “እንታይ 
ደሊኻ ብጻይ ድሙ፧” በለቶ።

“ንጐይታኺ ክረኽቦ ካብ ርሑቕ ዝመጻእኩ’የ። 
ምስቲ ዝተፈልጠን ዝበልሐን ሓደ ክልተ ክበሃሃል 
እንተ ዝኽእል ከመይ ዓብይ ክብሪ ምተሰምዓኒ 
ይመስለኪ። ከምዛ ዝበልኩኺ ጌርኪ እንተነጊርክዮ..፡”

ጸኒሑ እቲ ድሙ ናብቲ በላዒ ሰብ ዝነበሮ 
ክፍሊ ኣተወ።

“ንኣይ ክትረክብ ከም ዝጸለኻ ነጊሮምኒ፡” በሎ 
እቲ በላዒ ሰብ ነቲ በሊሕን ፍሉጥን ዝበሎ ድሙ።

“እወ ጐይታይ፡ ምሳኻ ምዝራብ ክብረት’ዩ፣ 
ምዝራብ ጥራይ ግን ...ማለተይሲ ካብ ምዝራብ 
ዝያዳ ዓብይ ክብረት ከም ዘሎ’ዩ፡”

“እንታይ’ዩ ንሱ፧”

“ናብ ዝደለኻ ዓይነት እንስሳ ክትቅየር ከም 
እትኽእል ሰሚዐ’ለኹ፡”

“እወ! ሓቂ’ዩ፡”

“ኣይትሓዘለይ ደኣ’ምበር እዚ ዘይእመን’ዩ፧”

“ደሓን’ሞ ዘየርእየካ፡ ናብ ምንታይ...፡”

“ናብ ምንታይ ከም እትቕየር ኣነዶ ክነገረካ፡”

“ናብ ኣንበሳ ክቅየር’የ፡” በሎ። ናብ ኣንበሳ 
ድማ ቅይር በለ።

ይቕጽልይቕጽል

እተመሳቐለ ቃላት ስርሑ

ኣገባብ ኣጸዋውታ

ኣብ ታሕቲ ናይ ጋድምን ናይ ትኹልን ቃላት ተዋሂቦም ኣለዉ። ከም 
መጀመሪ ድማ ፊደል ‘ሰ’ ተዋሂባ ኣላ። ስለዚ፡ ካብዛ ፊደል ብምብጋስ ነዛ 
እተመሳቐለት ቃላት ስርሕዋ። ናይ ጋድም ቃላት ንጋድም፡ ናይ ትኹል ቃላት 
ድማ ንትኹል ጥራይ ክምልኡ ይግብኦም።

በለ

ከሰል

ሰለለ

መለሳ

ማሰ

ደይብ

ጓሳ

ሰጣሕ

ሰላማዊ

ዞባ ጋሽ ባርካ ኣብ ምዕራብ ኤርትራ 
ዝርከብ ሓደ ካብ ሽዱሽተ ዞባታት ሃገርና 
እዩ። ብምብራቕ ምስ ዞባታት ማእከል፡ 
ደቡብ፡ ዓንሰባን ሰሜናዊ ቀይሕ ባሕርን፣ 
ብምዕራብን ሰሜንን ምስ ሱዳን፣ ብደቡብ 
ድማ ምስ ኢትዮጵያ ይዳወብ። ስፍሓት 
መሬቱ 49,225 ትርብዒት ኪሎ ሜተር 
ዝበጽሕ ኮይኑ፡ 40% ካብ ስፍሓት መሬት 
ሃገርና ይሽፍን።

ምምሕዳራዊ ቅርጺ ዞባ ጋሽ ባርካ ብ16 
ንኡሳን ዞባታት ማለት፡ (ጐልጅ፡ ተሰነይ፡ 
ፎርቶ ሳዋ፡ ሃይኮታ፡ ጎኘ፡ ባረንቱ፡ ሞጎሎ፡ 
ድገ፡ ኣቚርደት፡ መንሱራ፡ ሎጎ ዓንሰባ፡ 
ሞልቂ፡ ከርከበትን፡ ሰልዓ፡ ሻምብቆን ላዕላይ 
ጋሽን)፣ ብ219 ምምሕዳር ከባቢታትን 989 
ዓድታትን ዝቘመ’ዩ። ብዝሒ ህዝቢ ብስድራ 

205,841 ብትንፋስ ድማ 857,632 
ይበጽሕ።

ብባህርያዊ ትዕድልቲ ካብ ሃገርና ኣብ 
ቀዳማይ ደረጃ ዝስራዕ ዞባ ጋሽ ባርካ፣ 
ብኽረምታዊ ዝናብን ብመስኖን ክለምዕ 
ዝኽእል ሰፊሕን ስቡሕን መሬት ይውንን። 
ዓበይቲ ወሓይዝ ሰቲት፡ ጋሽን ባርካን ድማ 
በዚ ዞባ ሰንጢቘም ይሓልፉ። ኣብ ዝተፈላለዩ 
ከባቢታት ከም ወርቂ፡ እምነ-በረድ ኖራ... 
ወዘተ ዝኣመሰሉ ማዕድናት ይርከብዎ። 
እንስሳ ዘገዳም ከም ሓርማዝ፡ ዓጋዜን፡ ሰገን፡ 
ኢራብ፡ ነብሪ... ኣለዉዎ። ምንጪ ስጋን ጸባን 
ውጽኢት ጸባን ዝኾና ብዝሒ ዘለወን ጥሪት 
ኣብዚ ዞባ ይርከባ። ስፋሕቲ ስቡሕ ናይ 
ሕርሻ መሬትን፡ ጥሪት ንምስሳን ዘገልግል 
ሰፋሕቲ ጐላጉልን መጋሃጫታትን ዝውንን 
ዞባ ብምዃኑ ከኣ ንሕርሻዊ ልምዓትን ምስሳን 
ጥሪትን ኣዝዩ ምቹእ ዞባ ኰይኑ፡ ርሒብ 
ዕድላት ወፍሪ ዘለዎ እዩ።

ዓቢ ቊጠባዊ ረብሓ ዘለዎም ኣግራብ 
ከም ዓርኮብኮባይ፡ ጻዕዳ ቀንጠብ፡ መቐር....
ይርከብዎ። ብዓይነትን ብዝሕን ጥሪትን 
ምዕድናትን ሃብታም ዞባ’ዩ። ኲባንያታት 
ዕደና ቢሻን ዛራን ኣብዚ ዞባ ይርከብ።

ዞባ ጋሽ ባርካ ሕብረ ብሄራዊ ኣቃውማ 
ዘለዎ ዞባ ኰይኑ፣ ብዘይካ ብሄረ ዓፋር 
ሸሞንተ ብሄራት ኤርትራ ይርከቦ። ንጥፈታት 
መነባብሮኦም ብዝምልከት፣ ብሕርሻ፡ ብመጓሰን 
ንግድን ይነባበሩ። 

ዞባ ጋሻ ባርካ፡ ‘መሶብ ሃገረ ኤርትራ’ 
ተባሂላ’ውን ትጽዋዕ እያ። 

ኣመሓዳሪ ዞባ ጋሽ ባርካ፡ ኣምባሳደር 
ማሕሙድ ዓሊ ሕሩይ ይበሃል።

ምንጪ፡ ንፌስቲቫል ኤርትራ 2024 ዝተዳለወ 
ጽሑፍ

ንኣፍልጦ
ብዛዕባ ዞባ ጋሽ ባርካ

ኣብ 18 ዘመን፡ ካብ ቃንዛ 
ረኽስታት ንምፍዋስ ዘገልግል 
‘ፐኪንስ ትራክተር’ ዝብሃል 
ውሩይን ክቡር ዝዋግኡን መሳርሒ 
ተማሂዙ ነበረ። ፐኪንስ ትራክተር፡ 
ብጽምዲ ዝግዛእ ኮይኑ፡ ኣፉ 
ብልሕ ኢሉ ላዕለዋይ ክፋሉ ኸኣ 
ጽፍሕ ዝበለ እዩ። እዚ ክልተ 
ክርቢት ዝመስል መሳርሒ፡ ካብ 
ሰለስተ ኢንች ዘይነውሕ፡ እቲ 
ሓደ ካብ ኣስራዚ እቲ ሓደ ኸኣ 
ካብ ሓጺን ዝተሰርሐ’ዩ። እቲ 
ፍወሳ ኸኣ ተሓከምቲ ኣብቲ 
ቃንዛ ዝስምዖም ክፋል ኣካላቶም፡ 
ነዚ መሳርሒ ብምጥማር ይካየድ 
ነበረ። እቲ ሓጺናዊ ክፋል ናይቲ 
መሳርሒ ነቲ ቃንዛን ሕማምን 
በቲ ማግኔታዊ ሓይሊ መጽዩ 
ከም ዝተፍኦ ኸኣ ይእመን ነበረ። 

ድሒሩ ግን ጆን ሃይጋርዝ 
ዝብሃል፡ ልክዕ ከምዛ ፈዋሲት 
መሳርሒት ብዕንጸይቲ ብምስራሕ፡ 
ነቲ ፍወሳ ፈተኖ እሞ፡ ተመሳሳሊ 
ውጽኢት ከምጽእ ረኣየ። ካብዚ 
ብምብጋስ ከኣ ተሓከምቲ ካብቲ 
ቃንዛ ዘገላግሎም ዘሎ እቲ ማግኔታዊ 
ሓይሊ ዘይኮነ፡ ኣብ ውሽጢ 
ኣካላት ሰብ ዝርከብ ዘይተፈልጠ 
ሓይሊ ምዃኑ ገለጸ። እዚ ብጆን 
ሃይጋርዝ ንፈለማ ግዜ ዝተዳህሰሰ 
ኣብ ሰብ ዘሎ ናይ ርእሰ-ፍወሳ 
ብቕዓት፡ ብ‘ሳዕቤን ሰንጋሊ ፈውሲ’ 
ወይ ‘ሳዕቤን ፕላቸቦ’ (placebo 
effect) ዝፍለጥ ኮይኑ፡ ዋላ ደኣ 
ኣብ 18 ዘመን ይዳህሰስ’ምበር፡ 
ካብ 20 ዘመን ጀሚሩ እዩ 
ዝያዳ ህቡብነቱ ዝለዓለ። ሰንጋሊ 
ፈውሲ ወይ መድሃኒት (ፕላቸቦ)፡ 
ንሕሙም ዝወሃብ ፈዋስነት ዘይብሉ 
ፈውሲ ኮይኑ፡ ንሕሙማት ርኡይ 
ምምሕያሽ ዘምጽአ ኣገባብ እዩ። 

እዚ ኣገባብ ፍወሳ፡ ኣብ ዘመናዊ 
ስነ-ፍልጠትን ስነ-ሓሳብ ምምዕባል 
ሕማማትን፡ ከም ዘየድምዕን 
ምትላልን እዩ ዝሕሰብ። ኣብ 
ምምዕባል መድሃኒታት ንዝካየድ 
ምርምራት ግን ክጥቀሙሉ ይረኣዩ 
እዮም። ትካላት መፈረ መድሃኒት፡ 
ኣብ ዕዳጋአን ከምጽኦ ዝኽእል 
ቅልውላው ብምስጋእ፡ ንነዊሕ 
እዋን ኣይተቐበልኦን ነይረን። 
ፕላቸቦ ክድህሰስ ከሎ ግን ምስ 
መድሃኒት ዘይኮነ፡ ምስ ተፈጥሮኣዊ 
ትዕድልቲ ናይ ርእሰ-ፍወሳ ኣካላት 
ደቂ ሰብ ተሓሒዙ ዝመጽአ እዩ። 
እዚ ኣገባብ ፈወሳ ኸኣ ንኹሉ 
ዓይነት ሕማማትን ቃንዛን ዝፍውስ 
ከም ዘይኮነ መጽናዕትታት ይገልጽ። 
ኣካላትና ካብ ኩሉ ዓይነት ሕማማት 
ክፍወስ ዘደሊ ቅሩብነት ከርኢ ግን 
ይሕግዝ። ፕላቸቦ፡ ብ‘ከኒና ሽኮር’ 
እውን ይፍለጥ እዩ። ኣብ ሓደ 
መጽናዕቲ፡ ብቓንዛ ይሳቐ ንዝነበረ 
ሰብ፡ ብሽኮር ዝተሰርሐ (ኣብ ውሽጡ 
ግን ዝኾነ ቃንዛ ከዕግስ ዝኽእል 
ትሕዝቶ ዘይነበሮ) ከኒና ምስ ሃብዎ 
ካብ ቃንዝኡ ክገላገለ ተርእየ። ካብኡ 
ጀሚሩ ኸኣ ንፕላቸቦ፡ ‘ከኒና ሽኮር’ 
ዝብል ሳጓ ኣልገብሉ። እዚ ኣገባብ፡ 
ደቂ ሰብ ናይ ርእሰ-ፍወሳ ሓይሊ 

ከም ዘለና ዘረጋግጽ ስነ-ሓሳብን 
ውጽኢት ምርምርን እዩ። እንተኾነ፡ 
እዚ ተፈጥሮኣዊ ሓይሊ፡ ክሳብ 18 
ዘመን እንታይ ኮይኑ ዘይተዳህሰሰ? 

ኣገዳስነት ‘ሳዕቤን ፕላቺቦ’፡ ገለ 
ሕማማትን ቃንዛን፡ ኣካላትና ባዕሉ 
ክፍውሶ ይኽእል ምዃኑ ዘረጋገጸ 
ዳህሳስ ምዃኑ እዩ። ምኽንያቱ፡ 
ብኸኒና ይኹን መርፍእ ዝወሃብ 
ኣገባብ ኣፈዋውሳ፡ ውጽኢታዊ ዋላ 
ይዅን፡ ነብሱ ዝኸኣለ ኣሉታዊ 
ሳዕቤን ስለዘለዎ፡ ከነዘውትሮ ብሰብ 
ሞያ ኣይምከርን እዩ። ገለ ከኒታት 
ከኣ ዘሕውዩ ዘይኮኑ፡ ንግዚኡ ካብ 
ቃንዛ ዘገላግሉ፡ ኣካላትና ምስ 
ዝለምዶም ከኣ ብዘይ ብእኦም 
ቃንዛና ክዕገስ ኣብ ዘይክእለሉ 
ደረጃ ከብጽሑ ይኽእሉ። ሳዕቤን 
ፕላቸቦ ዘረጋገጾ ተፈጥሮኣዊ ርእሰ-
ፍወሳ፡ ብቐሊሉ ክድህሰስ ዘይከኣለሉ 
ምኽንያት፡ ሕሙም ኣብ ፈውሲ 
ወይ ኣገባብ ፍወሳ ምሉእ እምነት 
ብምግባሩ፡ ኣብ ናይ ሓንጐል 
መልእኽታት ዝፍጠር ምልዋጥ ስለ 
ዘሎ እዩ። ብተወሳኺ፣ ሓደ ሕሙም፡ 
እቲ ፍወሳ ድዩ ኣሕውይዎ ወይስ 
እምነቱ ክትፈልየሉ ዘኽእል 
መጽናዕቲ ንኸተካይድ፡ ቀዲምካ 
ከምዚ ዝበለ ሕቶታት ከተልዕል 
የድሊ። ብዓቢኡ ኸኣ ጽልዋታት 
ፕላቸቦን ካልእ ዓይነት ፍወሳን ፈልዩ 
ዝሕብር ኣገባብ መጽናዕቲ የድሊ። 

ገለ ሰባት እቲ ዝወሰድዎ 
መድሃኒት ከም ዘይሰርሓሎም 
ክዛረቡ ኣብ ገለ ዕላላት ንሰምዕ ኢና። 
እዚ፡ ዝተፈላለየ ምኽንያት ክህልዎ 
ይኽእል እዩ። ካብቶም ዝዝርዘሩ 
ምኽንያታት፤ ግቡእ ምክትታትል 
ምጕዳል፡ ነቲ መድሃኒት ካብ 
ምሒር ምዝውታር ክፍጠር ዝኽእል 
ተጻዋርነትን ካልእ ሕክምናዊ 
ምኽንያታትን ወጻኢ፡ ‘ምናላባት 
ዶ ምስ እምነትናን ኣተሓሳስባናን 
ይተሓሓዝ ይኸውን?’ ዝብል ግን 
ሰሚዐ ኣይፈልጥን እየ። “ርእሰይ 
ሓሚመ፡ መርዘን ከኣ ኣላትኒ፡” 
ንዝበለና ሰብ፡ ቀዲምና ፓናዶል፡ 
ብሩፎን፡ ኣድቪል፡ ወዘተ እናበልና 
ጸረ ቃንዛ ከኒናታት ንዝርዝረሉ 
እሞ ዝጸንሖ ይበልዕ። ድሕሪ ገለ 
ደቓይቕ ‘ሕሽካዶ’ ኢልና ምስ 
ሓተትና፡ ‘እወ ድሓን ኮይነ’ ዝብል 
መልሲ ይወሃበና። ካልእ መዓልቲ 

ኸኣ ንተመሳሳሊ ቃንዛ ርእሲ 
‘ነፋሒቶ ኣብ ርእስኻ ኣዝረላ’ 
ዝብል ምኽሪ ክወሃብ ንሰምዕ። 
ቃንዛ፡ ንኻልኢታት ከይተረፈ 
ሃዲእካ ክትሓስብ’ውን ዘየፍቅድ 
ኵነታት ስለዝኾነ፡ ኣይኮነን ነፋሒቶ 
ካልእ’ውን ኣብ ርእስና ከነዝውር 
ኣይንጸልእን ኢና። እወታዊ ጽልዋ 
ናይ ፕላቸቦ እምበኣር፡ ኣብ ቃንዛ 
ዘለና መርዳእታ ከም ዝቕይር 
እዩ ዝሕበር። ክሳብ ሕጂ ኸኣ 
ኣብ ዓለምና ብብዝሒ ዝውሰዱ 
ከኒናታት ጸረ ቃንዛን ጸረ ቅዛነትን 
እዮም። እቲ ዝገርም ክፋሉ ኸኣ፡ 
እዞም ክልተ ብብዝሒ ተዘውቲሮም 
ዝውሰዱ ዓይነት ከኒና መዐገሲ 
ጥራይ ምዃኖም እዩ። ካብ ብርቱዕ 
ቃንዛ ዘገላግል ከኒናታት፡ ግዝያዊ 
ፍታሕ ብምቕራብ፡ ቃንዛ ናይ 
ምጽዋር ዓቕምና ስለዘዳኽሞ፡ 
ኣብቲ ንወስዶ ኣፋውስ ምሉእ 
ብምሉእ ከም እንምርኰስ ይገብር። 

ናይዚ ግዜ’ዚ ተመራመርቲ፡ 
እንኣምኖ ሓሳባት፡ ኣብ ነብስና 
ፊዝዮሎጂያዊ ጽልዋ ከም ዘለዎ 
ዘእንፍት ርኽበታት ከም ዘሎ 
ይሕብሩ። ሓደ ካብቲ መጽናዕትታት፡ 
ኣብ ናይ ጽሬት ሰራሕተኛታት ናይ 
ሓደ ሆቴል ዝተኻየደ መጽናዕቲ 
እዩ። እዘን ዝተመርጻ ሰራሕተኛታት፡ 
ብዘይ ስሩዕ ኣገባብ ኣብ ክልተ 
ጕጅለታት መደቡወን። ነተን 
ቀዳሞት ጕጅለ፡ ስርሐን ነቲ ኣብቲ 
ሆቴል ዝግልገል ዝነበረ ጠቕላሊ 
ሓኪም፡ ዘዕግብ ኮይኑ ከም ዝጸንሐ 
ተነግረን። ነተን ካልኣይ ጕጅለ 
ግን ዝተነግረን ነገር ኣይነበረን። 
ቅድምን ድሕርን እቲ መጽናዕቲ፡ 
ሓፈሻዊ ኵነታት ጥዕናአን ዝፍትሽ 

መርመራታት ከኣ ተወስደ። ድሕሪ 
ኣርባዕተ ሰሙን፡ እተን ‘ስራሕና 
ነቲ ጠቕላሊ ሓኪም ዘዕግብ ኮይኑ 
ጸኒሑ’ ኢለን ዝኣመና ኣባላት 
ቀዳማይ ጕጅለ፡ ምስተን ተመሳሳሊ 
ስራሕ ዝሰርሓ ዝነበራ ካልኣይ 
ጕጀለ ብምውድዳር፡ ክብደተን፡ 
ጸቕጢ ደመንን ዓቐን ስብሒ ኣብ 
ኣካላተንን ዝጐደለ ኮይኑ ጸነሐ። 

‘ሳዕቤን ፕላቸቦ’ ኣእምሮና 
ኣብ ኣካላትና ዘለዎ ሓይሊ እዩ 
ኣረጋጊጹልና። ኣብ ዓውዲ ስነ-
ልቦና ዝዓይይ፡ ኣክለይ ረይ 
ዝተባህለ ተመራማሪ፡ ኣብቲ 
‘ኣእምሮና ብኸመይ ከሕምመናን 
ከጥዕየናን ይኽእል’ ዝብል ጽሑፉ፡ 
ብዛዕባ ጥዕና፡ ሕማምን ሞትን 
ንምርዳእ፣ ኣመራትን ኣሰራርሓን 
ናይ ‘ዝምድና ኣእምሮን ኣካልን’ 
(mind–body relationships) 
ከጽንዕን ክምርምርን ከም ዝፈተነ 
ይገልጽ። ኣክለይ ረይ፡ “ሓንጐል፡ 
ቀዳማይ መከላኸሊ መስመር 
ንሕማም እዩ፡” ድማ ይብል። 
ኣብቲ ጽሑፉ፡ ‘ዝምድና ኣእምሮን 
ኣካልን’ ዝብል ኣጠማምታ፤ ሓሳብ፡ 
ስርዓተ-እምነት፡ ተስፋ፡ ከምኡ’ውን 
ባዮከሚስትሪ፡ ፊዝዮሎጂን ስነ-
መዛርዕን ከም ዘጠቓልል ንርዳእ። 
ብተወሳኺ፡ ለውጢ ኣብ ሓሳብ፣ 
ለውጢ ኣብ ሓንጐል፡ ብእኡ ኣቢሉ 
ኸኣ ለውጢ ኣብ ባይሎጂን ኣካልን 
ከም ዘኸትል የብርህ። ነብስና 
ብቕዓት ርእሰ-ፍወሳ ከም ዘለዎ 
ምርዳእ፡ ንኣገዳስነት ሕክምናዊ 
ሳይንስ ብኣሉታ ኣይጸልዎም እዩ። 
ሕክምናዊ ፍወሳ፡ ንኣእምሮን 
ኣካላትን ደቂ ሰብ ብምጽናዕን 
ብምውካስን እዩ ዝሓሸን ዝቐልጠፈን 
ኣገባብ ፍወሳ ዝመህዝ። ሕሙማት 
ብሕጽረት እወታዊ ሓሳብን 
እምነትን ይሳቐዩ ምስ ዝህልዉ፡ እቲ 
ዘካየደሎም ሕክምናዊ ፍወሳ’ውን 
ክሰርሕ ኣይክእልን እዩ። ስለዚ፡ 
ሕክምናዊ ፍወሳ፡ ኪንዮ ኣካላዊ 
መርመራታት፡ ስነ-ኣእምሮኣውን 
ስምዒታውን ፍተሻታት ምስ ዘካይድ 
ውጽኢታዊ ክኸውን ይኽእል።

ብ2009፡ ኣብ ልዕሊ ሓደ ገዚፍ 
ናይ ካንሰር ጥረ ኣብ ትሽትሹ፡ 
ረቃቒቶኡን ከብዱን ዝተረኽቦ ሰብ 
መጽናዕቲ ተኻየደ። እቲ መርመራ 
ዘካየደ ሓኪም፡ በቲ ዝረኸቦ ውጽኢት፡ 

እቲ ሕሙም ናይ መዓልታት ናይ 
ምንባር ዕድል ከም ዝነበሮ ጥራይ 
ደምዲሙ ነበረ። እንተኾነ፡ እቲ 
ሕሙም ንፈተነ ዝመጽአ መድሃኒት 
ድሕሪ ምውሳዱ፡ ናይ ካንሰር 
ጥረታቱ ንእለቱ ተሰወረ። ብዙሕ 
ከይጸንሐ፡ እቲ ዝወሰዶ መድሃኒት 
ኣብ ፈተና ከም ዝወደቐ ምስ ፈለጠ 
ግን እቲ ሕማም ተመለሶ። ከም 
እንደገና ክሕከም ናብ ሓኪሙ ምስ 
ከደ፡ ሓኪሙ፡ “ዕጽፊ ሓይሊ ዘለዎ 
ፍወሳ ሂበካ ኣለኹ፡” ኢሉ ፈዊሱ 
ሰደዶ። እዚ ፈወሳ ግን ፕላቸቦ 
እዩ ነይሩ። ሕሙም ንሓኪሙ 
ኣሚኑ፡ ዝኾነ ጽልዋ ዘየምጽእ 
ፍወሳ ወሲዱ እንክነሱ፡ ሽዑ’ውን 
ካንሰሩ ጠፍአ። ኣማስይኡ ግን፡ እቲ 
ሕሙም ውጽእቲ እቲ መጽናዕቲ 
ምስ ኣንበበ፡ እቲ ዝወሰዶ መድሃኒት 
ዝኾነ ትሕዝቶ ከም ዘይነበሮ ፈለጠ፣ 
ድሕሪ ክልተ መዓልቲ ኸኣ ሞተ። 

ንሕና’ውን ኣቀባብላ ሓኪምና፡ 
ዝወሃበና ናይ ተስፋ ቃላት፡ ብዛዕባ 
ሕማምናን ከኒናታትን ዝዕለሉ 
ዕላላትን ካልእን ኣብ ግምት ነእቱ 
ኢና። እንተኾነ፡ እዞም ሓሳባት ክሳብ 
ክንደይ ኣብ ውሽጥና ‘ገበርትን 
ሓደግትን’ ምዃኖም ኣይርደኣና 
እዩ። ገለ ገለ እምነታትን ወግዕታትን፡ 
ዝኾነ ኣሉታዊ ሳዕቤን ስለዘየምጽኡ፡ 
ኣይጽልኡን እዮም። ኣብ ከባቢና፡ 
ቈልዓ ንፍዮ ምስ ዝሓምም፡ ዕንባባ 
መሸላ ዓንቢብካ ቡን ብምፍላሕ፡ 
‘ክሓዊ’ እዩ ኢልካ ይእመን። ሕጂ 
ንሕማም ንፍዮ ክታበት ኣለዎ፣ 
ተወሳኺ ከምቲ ኣዴታት ዝገብርኦ 
ዕንባባ መሸላን ቡንን እንተ 
ገበርና ክሳብ ‘ክሓዊ እዩ’ ዝብል 
እምነት ዝሃለወ ጸገም የብሉን። 
እቲ ጸገም እምነታትና ኣሉታዊ 
ጽልዋ ምስ ዝህልዎም ጥራይ 
እዩ። ካንሰር ሓሚሙ ንዝተባህለ 
ሰብ፡ “እዋይ ዘይትሓድግ ሕማም! 
ካብ ምስቓይስ ምዕራፍ ምሓሾ፣” 
ስትሮክ ገይሩ ምስ እንሰምዕ፡ “ኦይ 
ክትደግሞ እያ፡” “ክትደግሞ ከላ 
ክትቀትሎ እያ፣ እንተ ዘይቀተለቶ 
ኸኣ ከተልምሶ እያ፡” እናበልና 
እንነዝሖ ኣሉታዊ ሓሳባት ግን 
ካብቲ ሕማም ዝኸፍአ ስቅያት እዩ 
ዝውስኽ። ከምቲ ገለ መግብታት 
ንሕክምና ሒዝካ ምኻድ ዘይፍቀድ፡ 
ከምዚ ዝብሉ ሰባት’ውን ሕሙም 
ከይርእዩ ክኽልከሉ’ዩ ዝግባእ። 

ዋላ ደኣ እዞም ዝተባህሉ ሕማማት 
ቀተልቲ ይዅኑ፡ እዚ ዝተባህለ ኸኣ 
ካብ ሓቂ ዝረሓቐ ኣይዅን፡ ኣካላት 
ደቂ ሰብ ግን ካብዞም ሕማማት 
ዝለዓለ ሓይሊ ኣለዎ። ነዞም 
ሕማማት ክንፍውስ ምስ እንደሊ፡ 
እንተስ ብውሽጣዊ ብቕዓትና እንተስ 
ብዘመናዊ ሕክምና፡ ብዘይ ሓያል 
እወታዊ ሓሳባትን እምነትን ናብ 
ንበጽሖ የለን። ዘመናዊ ሕክምናን 
ከኒናን፡ ክሰርሓልና እንተ ኾይኑ፡ 
ኣእምሮና ምስ ዘሰንዮ እዩ እምበር 
ኣእምሮና እንተ ተጻሪርዎ ብፍጹም 
ውጽኢታዊ ኣይከውንን። ድሌትና 
‘ጥዕና’ ካብ ኮነ፡ ጥዕና ዝህብ ሓሳብ፡ 
እምነትን ተግባርን ደኣ ይሃልወና።

ሄለን መኸታሄለን መኸታ

ፈውሰይ ፈውሲ ዓሻፈውሰይ ፈውሲ ዓሻ

ኮምፖስት፡ ባህርያዊ ድዅዒ 
ኮምፖስት፡ ሓደ ካብ ባህርያዊ ድዅዒ 
ኰይኑ፡ ካብ ጥሉልን ንቑጽን ኣቚጽልቲ፡ 
ጻህያይ፡ ሳዕሪ ናይ ቀሪም፡ ጎዶፋ፡ ጐልጋል፡ 
ቀልቀል እንስሳ (ከብቲ፡ ጤለ-በጊዕን 
መጽዓኛን ወዘተ.) ብተወሳኺ’ውን ካብ 
ዝተጓሕፈ መግቢ፡ ዝሞተን ዝነቐጸን ዓሳ፡ 
ክምሽምሹ ዝኽእሉ ዘቤታዊ ጐሓፍን 
ተመስሪሑ ክፈሪ ዝኽእል፣ ብሓገዝ 
ደቀቕቲ ታህዋስያን፡ ብሰብ ወይ ማሺነሪ 
ተሓጊዙ ኣብ ዝሓጸረ ግዜ ተበላሊዑ 
ቡናዊ ጽልም ዝበለ ሕብሪ ሒዙ፡ ሽታ 
ሓመድ ዝሕዝ ብትሕዝቶ ሃብታም 
ዝዀነ ባህርያዊ ፍርያት እዩ። 

ሓፈሻዊ ጥቕሚ ኮምፖስትሓፈሻዊ ጥቕሚ ኮምፖስት
- ቅርጽን ትሕዝቶ ማዕድን ሓመድ 
የመሓይሽ፣
- ብኽባዀ (Humus) ዝበሃል ኣገዳሲ 
ቀጸላ ኣብ ሓመድ ከምዝፍጠር ይገብር፣
- ቅርጺ ሓመድ የመሓይሽን ሓመድ 
ብህላወ ብኽባዀ እኹል ማይን ጠልን 
ከምዝሕዝ ይገብር፣
- ቅርጺ ሓመድ ብምምሕያሽ ማይን 
ኣየርን ብቐሊሉ ንምትሕልላፍ ይሕግዝ፣
- እቶም ቀንዲ ንተኽሊ ብብዝሒ 
ዘድልዩን ብውሑድ ዓቐን ዘድልዩን 
ባእታታት/ ማዕድናት ከም ናይትሮጅን፡ 
ፎስፎረስ፡ ፖታሽዩም ካልኦትን ይህብ፣
- በቶም ቀንዲ ረቛሕቲ መባዂዕቲ ዝዀኑ 
ደቀቕቲ ታህዋስያን፡ ነቲ ዝተወሳሰበ 
ቀመማዊ ባህርያት ትሕዝቶ ሓመድ፡ 
ምስ ግዜ ናብ ተኽሊ ክትጥቀመሉ 
እትኽእል ባእታ ኣብ ምድላው ይሕግዝ፣
- ብመስርሕ ምምሕያሽ ጠሊ ሓመድን 
ምሕቃቕ ማዕድንን ተኽሊ ዝሓሸ 
ዕብየትን ተጻዋርነት ሕማማትን ባልዓትን 
ከምእተማዕብል ይገብር፣
- ሃሰይቲ ቀመማዊ ባእታታት ሓመድን 
ብከላ ኣከባብን ይከላኸል፣
- ምንጪ ኣታዊ ክኸውን ዝኽእል 
ጸጋ’ውን እዩ። 

ብቕዓትን ደረጃን ኮምፖስት ንምርግጋጽ፡ 
ብመምርሒ ክፍሊ ኣገልግሎት ሕጋጋትን 
ቁጽጽርን ሚኒስትሪ ሕርሻ ናይ መረጋገጺ 
ብቕዓት ወረቐት ምስክር ምስ ዝወሃቦ 
ጥራይ ክምስከረሉ ይኽእል።

ምድላው ኮምፖስት ኣብ ልዕሊ መሬትምድላው ኮምፖስት ኣብ ልዕሊ መሬት
ኮምፖስት፡ ኣብ ልዕሊ መሬት ብጽፉፍ 
ምሕደራን ኣተሓሕዛን ክስራሕ ይከኣል።  
በቲ ዝግበረሉ ምሕደራ፡ ንውሓት ግዜ 
ምምስራሕ ኮምፖስት፡ ካብ ሓደ ወርሒ 
ክሳዕ ሰለስተ ወርሒ ክበጽሕ ይኽእል። 
እዚ ግዜ’ዚ ብዝግበረሉ መቀላጠፊ 
ትሕዝቶ፡ ምስ ዓይነትን መጠንን ዝበላልዑ 
ናይ ኮምፖስት ጥረ-ነገራት፡ ኩነታት 
ኣየር፡ ወቕትን ምሕደራን ይፈላለ። እዚ 
ዓይነት መስርሕ ኮምፖስት፡ ብዝተኻእለ 
መጠን ኣብ ትሕቲ ኣግራብ ወይ ጽላል 
ክኸውን ይምረጽ፣ ምኽንያቱ ትሕዝቶ 
ጠልን ናይትሮጅንን ኣብ ምዕቃብ ሓጋዚ 
ስለዝዀነ።

ንመስርሕ ኮምፖስት ኣብ ልዕሊ መሬት ንመስርሕ ኮምፖስት ኣብ ልዕሊ መሬት 
ዘድልዩ ነገራትዘድልዩ ነገራት

- - ሰለስተ ኣፍ ድሩቕ ቘጽለ-መጽሊ 
(ዝያዳ ትሕዝቶ ካርቦን ዘሎዎም)

- ሓደ ኣፍ ጥሉል ቘጽለ-መጽሊ ወይ 
ድማ ቀልቀል ዘቤታውያን እንስሳታት 
(ከብቲ፡ ጤለ-በጊዕ፡ ደርሁ፡ ካልኦትን 
ዝያዳ ትሕዝቶ ናይትሮጅን ዘሎዎም)
- መቀላጠፊ/ መባዂዕቲ ደቀቕቲ 
ታህዋስያን (Indigenous Effective 
Microorganisms (IEM) Solution)
- ማይ
- ፊስቶ (መትሓዚ)
- ባዴላ፡ መስአ፡ ጐዞሞ ወይ 
ድማ ንመገላበጢ ሓገዝቲ ዝዀኑ 
መሳርሒታትን ማሽነሪታትን
- መሸፈኒ ከም ቴንዳ፡ ጐማ፡ ቈጽልን 
ካልኦት ብቐሊሉ ኣብ ከባቢኻ ክትረኽቦም 
እትኽእልን
ኣብዚ ክዝከር ዘለዎ፡ መቀላጠፊ 
ኮምፖስት (IEM Solution) ኣብ 
ፊስቶ ክሳዕ 300 ሚ.ሊ ንገብር 
- ጠሊ/ ማይ 50-60 ሚእታዊት ኣብ 
ግዜ መስርሕ ክህሉ ኣሎዎ 
- ማይ ኣብ ኵሉ ዓይነት ቀጸላ መራኸቢ 
ካብ ናብ ክበጽሕ ኣሎዎ
- ህላወ’ዞም ደቀቕቲ ነፍሳት ኣብ ጠልን 
ኣየርን ይምርኰስ
- እንተወሓደ ኣብ ሰሙን ሓደ ግዜ 
ብምግልባጥ፡ ኣየር ከምዝረኽቡን ነቕጺ 
ምስዝህሉ’ውን ተወሳኺ ማይ ምንብናብ 
- ኣብ ግዜ መስርሕ ኮምፖስት ምዕቃን 
ረስኒ፡ ጠሊ፡ ኣየር መሰረታዊ ጉዳይ እዩ

ኣገባብ ኣሰራርሓ ኮምፖስት ኣብ ልዕሊ ኣገባብ ኣሰራርሓ ኮምፖስት ኣብ ልዕሊ 
መሬትመሬት

- ምልላይ ቦታ መዳለዊ ኮምፖስት 
ኣገዳሲ ዀይኑ፡ ኣብ ማይ ብቐሊሉ 
ክትረኽበሉ ኣብ እትኽእልን ጽላል 
ዘሎዎን ምስ ዝኸውን ይምረጽ፣
- ብኣቀላጠፍቲ ታህዋስያን ዝተዳለወ 
ማይ ንቕርብ፣
- ዝነቐጹ ኣቚጽልቲ፡ ከም ቈጽለ-
መጽሊ ኣግራብ፡ ቀሪም፡ ጎልጋል፡ ሓሰር 
(ዝተባላሸወ)፡ ሳዕሪን፡ ባኮ፡ ወረቓቕቲን 
ካልኦት ናይ ተኽሊ ጥረ-ነገራትን 
ንቕርብ። እዚ ነቶም ደቀቕቲ ታህዋስያን 
ከም መግቢ የገልግል። ቀጺልና፡ 30 
ሰ.ሜ መጀመሪ ቀጸላ ንሰርሕ፡ ዝርበብ 
ቀሸም ወይ ዕንጨይቲ ብታሕቲ ኣየር 
መእተዊ ንምብልላዕ ዝበለጸ ስለዝዀነ 

እንተገበርና ተመራጺ እዩ። ንኮምፖስት 
መመስርሒ ዝመደብናዮ መሬት በቲ 
ብኣቀላጠፍቲ ታህዋስያን ዝተዳለወ ማይ 
ክሳዕ ዝጥልቂ ንርብርቦ፣ 
- ጥሉላት ነገራት፡ ቈጽሊ ወይ ሳዕሪ 
ተኽሊ (15 ሰ.ሜ ድሕሪ ንቑጽ 
ብግቡእ ይርስረስ)። ብተወሳኺ፡ ቀልቀል 
እንስሳታት (ኣብ ላዕሊ ተጠቂሶም ዘለዉ) 
ብረቂቕ ቀጸላ ማለት ካብ 2-5 ሰ.ሜ 
ይብተን።
- ብኣቀላጠፍቲ ታህዋስያን ዝተዳለወ 
ማይ ነቲ ኣቚጽልቲ ኣተርኪሱ ናብ 
መሬት ክፈስስ ክሳዕ ዝጅምር ኣብ ነፍሲ 
ወከፍ ቀጸላ ይንብነብ።                 
- ኣብ ግዜ ምርስራስ፡ እኹል ኣየር 
ንኽዘዋወር ኣቚጽልቲ ክስገዱ የብሎምን፣
- ብኸምዚ ኣገባብ እናረስረስና፡ ክሳዕ 
2 ሜትሮ ንውሓት፡ 2 ሜትሮ ጐኒ፡ 
ዘድልየና ቁመት ኩምራ ኮምፖስት ኣብ 
ልዕሊ መሬት ከነዳሉ ንኽእል። እዚ ምስ 
ብዝሒ ክንሰርሖ እንኽእል ኮምፖስት 
ክቀያየር ይኽእል። ኩምራና ኣዳሊና 
ምስወዳእና፡ መሸፈኒ/ መኽደኒ ከም 
ቴንዳን ቈጽልን ኽንጥቀም ንኽእል፣

- ምግልባጥ ኮምፖስት፡ ሰሙናዊ 
ዀይኑ፡ ላዕሊ ዝነበረ ንታሕቲ ማእከል 
ዝነበረ ንደገ፡ ጠሊ ማይ ርኢኻ ክሳዕ 
ዋዒ ዝውዳእ፡ ማለት መጀመርታ 2 
ሰሙን ዓቐን ማይ ክእረም ይከኣል እዩ። 
ብድሕሪ’ዚ ደረጃ፡ ማይ ምስ ዝግበሮ 
ግን ብቕዓት ኮምፖስት ይጐድል። 
ማለት መፋረዪ ዘይተደልዩ ሕማማት 
ክኸውን ይኽእል። በቲ ግቡእ ደረጃን 
ዓቐንን ማይ እንተኸይድና ግን እቲ ናይ 
ተፈጥሮ ኮምፖስት ክሕዞ ዘሎዎ ጠሊ 
ሒዙ መስርሑ ክውድእ ይኽእል።
- ሙቐት ኮምፖስት ኣብ መጀመርያ 
ሰሙን ክሳዕ 50-650C ክበጽሕ ኣሎዎ።
- ብኸምዚ ኣገባብ ዝተሰርሐ ኮምፖስት፡ 
ኣብ 45 መዓልትታት መስርሑ ወዲኡ 
ንትግባረ ድሉው ይኸውን። 

ኣብ ግዜ መስርሕ ኮምፖስት፡ ዝሰራሕናዮ 
ኩምራ ኮምፖስት፡ ሕማቕ ጨና ምስ 
ዝገብር፡ ብዝሒ ማይ ከይህሉን ኣዝዩ 
ተሰጊዱ ከይከውንን ምፍታሽ የድሊ። ነዚ 

ንምእላይ ክንግልብጦ፡ ተወሳኺ ድሩቕ 
ነገር ክንውስኸሉ፡ ከምኡ’ውን ውጽኢት 
እንስሳ (ዝሞተ እንስሳ፡ ስጋ፡ ፎርማጆ፡ 
ስብሒ) ዝዀኑ ነገራት ከይህልዎ 
ክንፍትሾ ይግባእ። ናይ ምብልላዕ 
መስርሕ ምስ ዘይንርእየሉ ድማ ነቕጺ 
ክህልዎ ስለዝኽእል፡ ኣብ ግዜ ምግልባጥ 
ማይ ክንውስኸሉ የድሊ። ኮምፖስት 
እኹል ጠሊ እናሃለወ ማእከሉ’ውን 
ምዉቕ ከሎ፡ መስርሕ ምብልላዕ ግና 
ምስዝዝሕል፡ እቲ ዘዳለናዮ ኩምራ 
ንኢሱ ከይህሉ መወሰኽታ ብምግባር፡ 
ከነዕብዮን ብሓባር ክንገላብጦን ኣለና። 
ዓቢ ዅምራ ምስዝኸውን ግና ትሕዝቶ 
ናይትሮጅን ዘሎዎም ጥሉላት ነገራት 
ብምሕዋስ ክንገላብጦ ይግባእ።

ምልላይ ደረጃታት መስርሕ ኮምፖስትምልላይ ደረጃታት መስርሕ ኮምፖስት
ደረጃ ሙቐት (Heating Stage)ደረጃ ሙቐት (Heating Stage)
እዚ ደረጃ’ዚ ቀጸላ ኮምፖስት 
ዝርምሰሰሉን ሙቐቱ ድማ 45-650C 
ዝበጽሓሉን ኰይኑ፡ ናብ ጻዕዳ ሕብሪ 
ዝኸደ ናይ ምስያሕ ዓይነት ትርኢትን፣ 
ናይ ዝኣጐለ እንቋቚሖ ሽታን  ይህልዎ። 
እዚ ምስ ብቕዓት ትሕዝቶ ኣቀራርባ፡ 
ምሕደራን ምግልባጥ ግዜን ዝፈላለ’ኳ 
እንተዀነ ክሳዕ 2-3 ሰሙን ክወስድ 
ይኽእል።
ደረጃ ምብልላዕ (Decomposition ደረጃ ምብልላዕ (Decomposition 
Stage)Stage)
ኣብዚ ደረጃ ረሰኒ ዝለዓለ ዀይኑ እቶም 
ጥረ-ነገራት ክሰባበሩን ክሕምሸሹን 
ይጅምሩ። እዚ ምስ ምግልባጥ፡ ምሕደራን 
ግዜን ክፈላለ ይኽእል። ዓቐን ሙቐት 
450C ምስ ወረደ ዘሎ ደረጃ እዩ።
ደረጃ ምብሳል (Maturation Stage)ደረጃ ምብሳል (Maturation Stage)
ኣብዚ ደረጃ ኮምፖስት በሲሉ ቡናዊ-
ጸሊም ሕብሪ ሒዙ፡ ሙቐት እናጐደለ 
ዝመጸሉን ክሳዕ 350C ዝወርደሉን እዩ። 
ደረጃ ምዝሓል (Cooling Stage)ደረጃ ምዝሓል (Cooling Stage)
ኣብዚ ደረጃ፡ ኮምፖስት ረስኑን ሽትኡን 
ጐዲሉ፡ ናብ ግቡእ ሙቐትን ጨና 
ሓመድን ዝወርደሉ፡ መጠን ጠሊ ድማ 
50-60 ሚእታዊት ዝዀነሉን እዩ። ስለዚ 
ጠሉ ከየጥፍአ ኣብ ጥቕሚ ክውዕል 
ኣሎዎ። እንተዘይኰይኑ ኣብ ፕላስቲክ 
(መሸማዕ) ተዓሺጉ ክቕመጥ ኣሎዎ። 
ምኽንያቱ፡ እቲ ግቡእ ትሕዝቶ ጠሊ 
ዘጒደለ ኮምፖስት ትሕዝቶ ማዕድናት 
የጉድል እዩ።

ብቕዓት ኮምፖስት ዝልለየሉ ብቕዓት ኮምፖስት ዝልለየሉ 
መገድታትመገድታት

- ብግቡእ ዝተበላልዐ ዀይኑ፡ ዓቐኑ/ 
ምድቃቑ ክሳዕ 4 ሚ.ሜ ዝዀነ ሙቐቱ 
ዝወድአ፣
- ሕብሩ ቡናዊ ወይ ጸሊም ቡናዊ 
ይኸውን፣
- ሽታ ሓመድ ይህሉዎ፣
- ትሕዝቶ ጠሉ ንምፍላጥ ብኢድካ ምስ 
ጨበጥካዮ ብሓደ ሰጢሙ ዝላገብ (ስእሊ 
ሐ)፡ ማይ ከኣ ዘየንጥብን ምስዝኸውን 
(50-60 ሚእታዊት)፣
- ሚዛኑ ፈኲስ፡ ሓደ ሜተር ኲብ (1 
ሜ3) ካብ 8-10 መሸማዕ ምስ ዝኸውን 
(ትሕቲ 1 ግ/ ሰ.ሜ.ኲ ዓቐን ምስ 
ዝስገድ)፣
- ምጣነ ካርቦንን ናይትሮጅን ትሕቲ 25 
ምስ ዝኸውን። 

ኣተዓቓቕባ ኮምፖስትኣተዓቓቕባ ኮምፖስት
- ኣብ ትሕቲ ጽላል ወይ ዝሑል፡ ንፋስ 
ዝኣትዎ መኽዘን ክኸውን ይግባእ።
- ጠሊ ንምዕቃብ ፕላስቲክ ዘለዎ 
መሸማዕ ክንጥቀም ኣሎና።

ኣጠቓቕማ ኮምፖስትኣጠቓቕማ ኮምፖስት
- ቀረብ ንመፍረ ኮምፖስት ዘድልዩ 
ጥረ-ነገራት ኣብ ብቕዓት ኮምፖስት 
ጸለውቲ ምዃኖም ይፍለጥ፣
- ኣብ ትግባረ ኮምፖስት፡ መሬት 
ምስተለሳለሰን ምስተዳለወን ኣብ ትሕቲ 
ተኽሊ ትበቚለላ ቦታ ጨዲድካ ይድፈን፣
- ብምብታን ወይ ሻሕ ንዝዝራእ 
ዘራእቲ ኣብ እዋን ማሕረስ ምስተለሳለሰ 
ነስኒስካ ይድፈን። ተኽሊ ክተርኽቦ ኣብ 
እትኽእል ጥልቀት/ ዕምቈት ክኸውን 
ይግባእ፣
- መኣዛ ትሕዝቶኡ መታን ከይበንን 
ብዝዀነ መገዲ ኣብ ግራት ከይተደፍነ 
ክግደፍ የብሉን።
- ካብ 2-4 ኪሎ ግራም ኣብ 1 
ትርብዒት ሜተሮ ወይ ድማ ኣብ ሄክታር 
ብማእከላይ ገምጋም ክሳዕ 20 ቶን 
ወይ 200 ኵንታል ክንገብር ንኽእል 
(እዚ ከም ኣድላይነቱ፡ብዝሒ ፍርያት 
ኮምፖስት፡ ዓይነት ተኽልን መሬትን 
ክፈላለ ይኽእል)፣
- ብተወሳኺ ኮምፖስት፡ ጠሊ መሬት ኣብ 
ምዕቃብ፡ ንተኽሊ ዘድልዩ ማዕድናትን 
ጠቐምቲ ባህርያውያን ነፍሳትን ኣብ 
ምምዕባል’ውን ይሕግዝ።

ምንጪ፦ምንጪ፦ መወከሲ መጽሓፍ  ባህርያዊ 
ድዅዒ፡ ኣገባብ ኣደላልዋን ኣጠቓቕማን 

ብደረቕን ፈሳስን  

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንዅሉ፣ ኣብ ኵሉ!

ጥሉላት ቈጽለ-መጽልን + ቀልቀል እንስሳታት (15 ሰ.ሜ.)

ድሩቓት ቈጽለ-መጽሊ (30 ሰ.ሜ.)

ድሩቓት ቈጽለ-መጽሊ (30 ሰ.ሜ.)

ጥሉላት ቈጽለ-መጽልን + ቀልቀል እንስሳታት (15 ሰ.ሜ.)

ድሩቓት ቈጽለ-መጽሊ (30 ሰ.ሜ.)

ጥሉላት ቈጽለ-መጽልን + ቀልቀል እንስሳታት (15 ሰ.ሜ.)

ጥሉላት ቈጽለ-መጽልን + ቀልቀል እንስሳታት (15 ሰ.ሜ.)

ድሩቓት ቈጽለ-መጽሊ (30 ሰ.ሜ.)

2 2 ሜሜ

ኣገባብ ኣረሳርሳ ጥረ-ነገራት ኣብ ምድላው ኮምፖስትኣገባብ ኣረሳርሳ ጥረ-ነገራት ኣብ ምድላው ኮምፖስት



ሓዳስ   ኤርትራ 14 መስከረም 2024 - ገጽ 8መበል 34 ዓመት ቁ.12

ስነ-ቁጠባስነ-ቁጠባስነ-ቁጠባስነ-ቁጠባ

09፡00 ሃገራዊ መዝሙር
06፡05 ኤሮብክስ
09፡40 ሃሎ-ቈልዑ
10፡15 ፓኖራማ
11፡00 ለሰ ስፖርት
12፡30 ዜና ትግርኛ
12፡55 ዕላል ምስ ማሰኛን                     
         ድምጻዉን
13፡30 ዜና ዓረብ
13፡50 መልሲ ኣብ መስመር
14፡30 ናትራን
17፡00 ፍሉይ መደብ
17፡35 ሳይዳ
18፡30 ዳረት ቃና
18፡30 ዜና ትግረ  
19፡00 ረብዓት
21፡00 ዜና ትግርኛ 
21፡25 ቴክ-ኢንሳይት
22፡00 ዜና ዓረብ  
22፡15 ድራማ
22፡30 ዜና እንግሊዝ
22፡40 ሃገራዊ መዝሙር

ሎሚ ኣብ ERI-TV 

 “ዳግመ-ምህዞ ልምዓት ኣፍሪቃ 
- ምትእስሳር ምስ ሞዴል ልምዓት 
ኮርያ”   (Re-inventing Africa’s 
Development –Linking Africa to 
the Korean Development Mode-
el) ዘርእስታ መጽሓፍ ብጆንግ ዳኢ 
ፓርክ ዝተባህለ ኮርያዊ ዲፕሎማት 
ዝተጻሕፈት ኮይና፡ ሓድጊ መግዛእቲን 
ሕሰም ኣፍሪቃን፣ መሰረታዊ ጠንቂ 
ድሕረት ኣፍሪቃ፣ ዝተረስዐ ተልእኾ 
ምህናጽ ሃገር፣ ምንዳይ ዝጠፍኡ 
መላግቦታት ልምዓትን ትምህርቲን፣ 
ተመኩሮ ልምዓት ኮርያ ዝብሉ ኣርእስተ 
ሓሳባት እትትንትን እያ።

***

  ኩነተ ኣእምሮ ልምዓት  ኩነተ ኣእምሮ ልምዓት
   ዝዓበየ ብድሆ ናይ ፍልጠት፡ ኣብ 

ግብሪ ምውዓሉ’ዩ። ኣብዚ መዳይ’ዚ 
ማለት ፍልጠት ናብ ግብራዊ ስራሕ 
ኣብ ምቕያር ኣብ ትሕተ-ሰሃራ ኣፍሪቃ 
ሒደት ስራሕ’ዩ ተሰሪሑ፣ ዝተሰርሐ 
እንተሎ ከኣ ብዘይግቡእ ዝተሰርሐ 
ምዃኑ ጥርጥር የለን። ኣብ ኣፍሪቃ 
ፍልጠት ሰኒቕካ ከተብቅዕ ስጉምቲ 
ዘይምውሳድን ዘይምትግባርን ብሰፊሑ 
ዝርአ እዩ። እቲ ዝኸፍአ ከኣ ሰባት 
ፍልጠቶም ኣብቲ ንሕብረተሰብ ወሳኒ 
ዝኾነ ዕማም ዘይምውዓሎም እዩ። 
እዚ ኣብ መላእ ትሕተ-ሰሃራ ኣፍሪቃ 
ኣብ ዝርከቡ ሰራሕተኛታት መንግስቲ 
ልሙድ ተርእዮ እዩ። ኣሰራርሓ 
መንግስታዊ ኣካላት፡ ሰበስልጣን፡ 
ኣኽበርቲ ሕጊን ዞባዊ ምምሕዳራትን 
ቅርዕው ኣይኮነን። ኣብ ብልሽውናን 
ስልጣን ኣብ ዘይመዓልኡ ምውዓልን 
ዝተሰረተ እዩ።  ስለዚ እቲ ጸገም 
ትካላዊ ኮይኑ ነታ ዝርካባ ንእሽቶ 
ገስጋስ ዝዕንቅፍ እዩ።
   ወጻኢ ካብ መንግስታዊ ጽላት’ውን 

እንተኾነ ተመሳሳሊ ጸገማት ኣሎ። ሓደ 
ሓደ እዋን ሰራሕተኛታት ነቲ መሰረታዊ 
ነገራት ውሑድ ግምት’ዮም ዝህብዎ። 
ኣብ ብዙሕ ኣጋጣሚታት ፍልጠት፡ 
ተግባር፡ ዋንነትን ተወፋይነትን ክበኹሩ 
ንርኢ ኢና። ብዙሓት ነገራት ብቐሊሉ 
ይፈሽሉ። ሰባት ከኣ ንሸለልትነት ከም 
ንቡር ናይ ምውሳድ ዝንባለ የሕድሩ። 
እቲ ብንጹር ዝርአን ብቐሊሉ ክዕረ 
ዝኽእልን ኩሉ ግዜ ሸለል ይበሃል። 
ንኣብነት ኣብ ሓደ መሰልጠኒ 
ትካል ኡጋንዳ ንባህርያት ናይቶም 
ሰራሕተኛታት ዝገልጽ ሓደ ዛንታ 
ሰሚዐ ኣለኹ። ኣብቲ ትካል ዝተገዝአ 
ሓደስቲ መናብር ነይሩ። እቲ ሰድያታት 
ሓድሽን ጽቡቕ ቁመና ዝነበሮን እዩ። 
እንተኾነ ብቐሊሉ ክዕረ ዝኽእል ሓደ 
ሓደ ዝልቕ ዝበለ ብሎንታት ነይሩዎ። 
እቶም ሰራሕተኛታት እቲ ኣቚሑ 
ካብ ጥቕሚ ወጻኢ ምዃኑ ይዛረቡ 
ነበሩ። ናይቲ መሰልጠኒ ማእከል ሓላፊ 
ዝኾነ ወጻእተኛ በቲ ዘይሓላፍነታዊ 
ተግባሮም ተቖጢዑ። ነቲ ሰድያታት 
ድማ ባዕሉ ብቐሊሉ ነቲ ብሎንታት 
ብምእሳር ኣዐርዩዎ።
   ብሰንኪ ከምዚ ዝኣመሰለ 

ሸለልትነንት ዘይተገዳስነትን ክመጽእ 
ዝኽእል ብኽነትን ክሳራን ክትሓስቦ 

ኣይትኽእልን ኢኻ። ብሓፈሻ፡ እዚ 
ነጥቢ’ዚ እቶም ‘ተራ ሰባት’ ጥራይ 
ዘይኮኑ እንተላይ እቶም ‘ርእሰማላውያን’ 

ኣፍሪቃው’ዮም ብብኽነት ዝፍለጡ። 
ኣብ ትሕተ-ሰሃራ ኣፍሪቃ እቲ ‘ሕማቕ 
ምሕደራ’ ኣዝዩ ዘስፋሕፍሐ’ዩ። ካብ 
ንእሽቶ ክሳብ ብደረጃ ሃገር ኣብ 
ዝዝርጋሕ ስርሓት ‘ጽቡቕ ምሕደራ’ 
ዳርጋ ከምዘየለ’ዩ ዝቑጸር። እቲ ቀንዲ 
ጸገም ከኣ ሰባት ብዛዕባ ክብደት ናይቲ 
ጸገም ዘይፍለጦም ኮይኑ ምድንዛዞም 
እዩ። ነዚ ክሓስብ ከለኹ ኣብ ሓንጎለይ 
ሓደ ሕቶ ቅጅል ይብለኒ። ‘ትጽቢትን 
ደረጃን ናይ ስራሕ ኣብ ከምዚ ዝኣመሰለ 
ትሑት ደረጃ እናሃለወ ልምዓት ክዉን 
ክኸውን ይኽእል’ዶ? ሓደ እስያዊ 
ኣብ ካምፓላ ናይ መቀያየሪ ኣቕሑ 
ድኳን ዘካይድ እናተዋዘየ ምስክርነቱ 
ኣንጸባሪቑ ኣሎ፦ “ኣብ ኡጋንዳ 
ምስራሕ ጽቡቕ ነገሩ፡ ዓማዊል ብዛዕባ 
ስርሐይ ዘየዕዘምዝሙ ምዃኖም እዩ፣ 
ዋላ እቲ ካብ ድኳነይ ዝወሰድዎ 
ንብረት ብግቡእ እንተዘይሰርሐ፡ 
መጺአ ከዕርየሎም ምሸት ጸዊዖምኒ 
ኣይፈልጡን እዮም።’
   ኣብ ዓለምና ጽንበራ ፍልጠት፡ 

ትግባረ፡ ዋንነትን ተወፋይነትን ሚሳላዊ 
ክመስል ይኽእል እዩ። እንተኾነ ብስነ-
መጎት ክትዛረብ ከለኻ፡ እንተድኣ ኩነተ 
ኣእምሮ ወይ ስነ-ምግባር ዓያይነት ምስ 
መሰረታዊ መለክዒ ክስጉም ዘይክኢሉ 
እንታይ’ዩ እቲ ዕድላት ገስጋስ? ነቲ 
ቅቡል ዝበሃል መለክዒ ወይ ደረጃ 
ንምብጻሕ እምበኣር ኣብ ምድንፋዕ 
ዓይነትን ኣፍራይነትን ዕዮ ሓያል ጻዕሪ 
ክካየድ ኣለዎ።  
   ብሓፈሻ ብዙሓት ሃገራት ኣፍሪቃ 

ብዘይ ቅርዑይ ምሕደራ ወይ ትሑት 
ብቕዓት ምሕደራ ይሳቐያ እየን። 
ብደቂ ዓዲ ዝካየዳ ዕዉታትን ብቐጻሊ 
ክሰርሓ ዝኽእላ ዋኒናትን ኣብዚ 
ዞባ ውሑዳት ምዃነን ብሰንኪ’ዚ 
ዝተጠቕሰ ጸገማት እዩ። ስለምንታይ 
እዩ መንግስታዊ ፕሮጀክትታትን 
ኣገልግሎታትን ካብ ግዜ ናብ 
ግዜ እናፈሸለ ዝኸይድን  ዋኒናት 
ዝጥፍሻን? ስለምንታይ ፋብሪካታትን 
ሆቴላትን ኣብያተ መግቢን ከይተረፋ 
ዋኒነን ክቕጽልን ተቐባልነትን ክረክብን 
ወጻእተኛታት ኣካየድቲ ዝቖጽራ? እዚ 
ብምኽንያት ሕጽረት ናይ ልምዓት 
ኩነተ ኣእምሮ እዩ። ሱር ጠንቂ ጸገማት 
ናይዚ ዞባ ከይተፈትሐ መልሲ ካብ 
ካልኦት ክናደ ግዜ ጠፊኡ’ዩ። ኣብዚ 
ጉዳይ’ዚ ኩሉ ተሳቲፉ’ዩ፡ ናይ ልምዓት 
መሻርኽቲ’ውን ብጽሒት ሓላፍነት 

ኣለወን። እቲ ዝዓበየ ብቐዳምነት 
ሓላፍነት ዝስከም ግና ህዝቢ ኣፍሪቃ 
ምዃኑ ዝኾነ ሰብ ዝኽሕዶ የለን። 

ድኹም ተራ መንግስቲ እቲ ካልእ 
ቀንዲ ንሃገራት ትሕተ-ሰሃራ ንሓደጋ 
ዘቃልዐን ዘሎ እዩ። እዚ እውን ምስ ኩነተ 
ኣእምሮ ዝተኣሳሰር እዩ። እቲ ዘይብቕዓት 
ወይ ድኹም ውጽኢት መንግስታት 
ብግዴታኻ ዘይምፍጻም ዝመጽእ እዩ። 
ካብ ጸገም ፖሊሲታት ንላዕሊ እቲ 
መሰረታዊ ጠንቂ ‘ዘይምስራሕ’ እዩ። 
ምኽንያቱ፡ ሓደ ፖሊሲ ክሰርሓሉ 
ዝኽእል ብዙሕ መገድታት ኣሎ።
   ተራ መንግስቲ ኣብ ቊጠባዊ ልምዓት 

ብዝምልከት ዝተፈላለዩ ክልሰ-ሓሳባዊ 
ግንዛበታት ንቅድሚት ክመጹ ጸኒሖም 
ኣለዉ። ሓዲሰ-ክላሲካዊ ኣጠማምታ፡ ናይ 
ክልስተኛታት (revisionist) ኣጠማምታ፡ 
‘ተሳናዪ ዕዳጋ’ ኣጠማምታን ካልኦትን…
ወዘተ። ሎሚ ግና እቲ ኣብ ማሕበረሰብ 
ልምዓት ነጊሱ ዘሎ ኣጠማምታ፡ ተራ 
መንግስቲ ኣብ ቊጠባዊ ምዕባለ ኣገዳሲ 
ምዃኑ እዩ። ብዘይ ጥርጥር ዓወት 
ልምዓት ኣብ እስያ፡ ብርግጽ ኣብ እወታዊ 
ተራ መንግስቲ ዝተመርኰሰ እዩ። 
ቅልጡፍን ዕዉትን ቊጠባዊ ለውጢ 
ከምጽኣ ከምዝኽእላ ብመሪሕ ተራ ናይ 
መንግስታት እዩ።
   ሞዴል ‘ልምዓታዊ መንግስቲ’  

ብቑዕ’ዩ ኢለየ ዝኣምን፡ ክጽናዕ ድማ 
ይግብኦ። ምኽንያቱ እቲ ካብኡ ዝርከብ 
ትምህርትን ተፈጻምነቱን ንሃገራት ኣፍሪቃ 
ብርግጽ ረብሓ ክህብ ስለዝኽእል። 
ጆርዳን ከይል ኣብታ ‘ልምዓታውያን 
መንግስታት ድሕሪ 35 ዓመት’ ዘርእስታ 
መዛተዪ ወረቐቱ (2017) ከምዝገልጾ፡ 

‘ኣብ መንጎ 1960ን 1995ን ቊጠባዊ 
ዕብየት ናይ 10 ሃገራት ምብራቕ እስያ፦ 
ታይዋን፡ ደቡብ ኮርያ፡ ሲንጋግፖር፡ ቻይና፡ 
ታይላንድ፡ ሆንግ ኮንግ፡ ኢንዶነዥያ፡ 
ቬትናም፡ ማለዥያን ጃፓንን ካብ ዝኾነት 
ሃገር ኣብዛ ዓለም ዝቐልጠፈ ኮይኑ እዩ 
ተመዝጊቡ። ኣብ ነፍሲ-ወከፍ እዘ ሃገራት 
ድማ መንግስቲ ኣብ መስርሕ ልምዓት 
ልዑል ተራ ከምዝተጻወተ ይፍለጥ።
 ‘ተግባር ካብ ቃላት ንላዕሊ ይዛረብ’ 

ዝብል መግለጺ፡ ከም ዝተመንወ ብሂል 
ክርአ የብሉን። ሃገራት ናይዚ ዞባ ንምህናጽ 
ሃገርን ንቊጠባዊ ለውጥን ብዙሕ 
ግዜ ነይሩወን’ዩ። እንተኾነ እቲ ተስፋ 
ኣይነበረን። ታንዲካ ምዋንዳዊር ‘ርእይቶ 
ብዛዕባ ልምዓታውያን መንግስታት 
ኣፍሪቃ-2001’ ኣብ ዝብል ጽሑፉ፡ 
‘ኣፍሪቃ ብሃናጺ መገዲ ናይ ምሕሳብ 
ዕድላ ዝኸልእ’ ዘይቅቡል ናይ ምሁራት 
‘ግጉይ ኣነባባ’ ከምዘሎ እዩ ዝገልጽ። 
መንግስታትን ሕብረተሰባትን ብሓባር 
ነቲ ኩነታት ንምዕራይ ስጉምቲ ኣብ 
ምውሳድ ክሳብ ዝፈሸሉ ድማ፡ ምሁራት 
ንህልዊ ኩነታት ኣፍሪቃ ብናታቶም 
ቅማረ ብምምኽናይ ውሑድ ገስጋስ 
ጥራይ ክመጽእ ከምዝኽእል ምዝራቦም 
ክቕጽሉ እዮም። ነዚ ንምዕርራይ ግን እቲ 
ቀንዲ ዘድሊ ሓላፍነት ወሲድካ ምስራሕ 
እዩ።
    ሃገር ብቐጥታ ስጉምቲ ክትወስደሉ 

ዝግባእ ጉዳይ ህንጸት ሃገርን ቊጠባዊ 
ልምዓትን ብሰነ-ሓሳበኛታት ክብገሱ፡ 
ክውጠኑን ቅርጺ ክሕዙን ሓላፍነት 
ክወስዱ ብዘይክእሉ ኣህጉራውያን ትካላት 
ክምእዘን ክግደፍ የብሉን። ደቡብ ኮርያን 
ካልኦት ሃገራት እስያን ብክልሰ-ሓሳብን 
ብማሕበረሰብ ለገስትን ስለዝተማእዘና 
ኣይኮናን ማዕቢለን። መግለጺ ወይ 
ሞዴል ህንጸት ሃገር ቅድሚ ውጽኢት 
ምኽዕባት ዘይኮነ ድሒሩ’ዩ ዝመጽእ። 
ሃገራት ትሕተ-ሰሃራ ኣፍሪቃ ምስ 
ኣህጉራዊ ናይ ልምዓት ሕብረተሰብ 
እንተዘይተቓድየን፡ እቲ ምኽንያት እተን 
ሃገራት ብዘርእይኦ ዝሕቱል ስጉምትን 
ዘይሓላፍነታዊ ግብረ-መልስን እዩ። ነዚ 
ድማ ምስልቻው ናይ ለገስቲ ሃገራት 
ይውሰኾ። ኩሉ ኣብ ሽርክነት ዝካፈል፡ 
መሻርኽቲ ብተደጋጋሚ መብጽዕኡ 
እናጠለመ ብዘስዕቦ ምድንጓይ ይሳቐ’ዩ። 
ኣህጉራዊ ተፈላጥነትን ዝምእምኣካ 
ውዕላንት ትዕወተሉ ኣገዲድካ ዘይኮነ ኣብ 
ብቕዓት ተመርኲስካ እዩ። 
 ዓለማዊ ብድሆታትን ሓድሕድ 

ምምርዃስን እናዓበየ ኣብ ዘመጻሉ’ዩ 

ተራ መንግስቲ ዝያዳ ኣገዳሲ ምዃኑ 
ዝተኣምነሉ። ዓውለማ ድማ  ቊጠባውን 
ማሕበራውን ምምርዃስ ዝተሓላለኸ 
መስርሕ ክኽተል ጠሊቡ። እዚ ከኣ ኣብ 
ብዙሕ ደረጃታት (ዞባዊ፡ ሃገራዊን ብደረጃ 
ዓለም) ዝካየድ ኮይኑ ብዙሓዊ-ቀጸላ 
ምሕደራ ክዓቢ መገዲ ከፊቱ። ኣድላይነት 
ምድንፋዕ ምትሕግጋዝን ምሕያል 
ቁጽጽርን ኣብ ኣህጉራዊ መድረኽ ድማ 
ንዝያዳ ድልዳለን ኣድማዕነትን ተራ 
መንግስቲ ኣብቲ መስርሕ ምኹኑይ 
ይገብሮ። 
    ሃገራት ኣፍሪቃ እምበኣር ሓያል 

መንግስቲ ክህሉ ክደፍኣ ኣለወን። 
መንግስቲ ኣብ ቊጠባውን ማሕበራውን 
ልምዓት ንጡፍ ተራ ክጻወት ኣለዎ። 
ኣብዚ ጉዳይ’ዚ ምዕቡላት ሃገራትን 
ኣህጉራውያን ውድባትን ብወገነን 
ንናይ ኣፍሪቃ ጻዕሪ ክድግፋ ኣለወን። 
ሃገራት ናይዛ ዓለም ካብ ተግባር ዝመጽእ 
ተቐባልነትን ተኣማንነትን’ዩ ዘድልየን። 
እቲ ሕቶ ሃገራት ኣፍሪቃ ብኸመይ ናብዚ 
ኣንፈት ይኺዳ ዝብል’ዩ። ንዓወታት 
ቊጠባ ምብራቕ እስያ ብዝምልከት 
ክትዓት ክካየዱ ጸኒሖም ኣለዉ። እቲ 
ዓወት ናይ ፖሊሲ ምርጫ ዘምጽኦ ድዩ 
ማለት ምምራጽ ቅኑዕ ፖሊሲ ድዩ  ወይስ 
መበገሲ ኩነታት፡ ዓቕሚ መንግስትን 
ርእሰ-ምሕደራን፡ ልዑል ምኽዕባት ሰብኣዊ 
ማልን… ወዘተ እዩ? ብኪን ሊ ካብ ሃገራዊ 

ዩኒቨርስቲ ሶል-2016 ከም ዝተገልጸ፡ 
ፖሊሲ ምርጫን መበገሲ ኩነታትን 
ክልቲኦም እኳ ቅኑዓት እንተኾኑ፡ እቲ 
ዝያዳ መሰረታውን ወሳንን ረቛሒ ግና 
መበገሲ ኩነታት እዩ። መበገሲ ኩነታት 
ክበሃል ከሎ ግና ከም ንሓደ ነገር ድሮ 
ውሁብን ዘይቅዳሕን ገይርና ክንወስዶ 
የብልናን። ኣፍሪቃ ብቐንዱ ክትመሃሮ 
ዘለዋ፡ ናብ ልምዓት ዝወስድ ኣቋራጭ 
መገዲ ከምዘየለ፣ ልምዓት ጻዕሪ ኣካይዳካ 
ጥራይ ከም ዝጭበጥ እዩ።

ይቕጽል. . .ይቕጽል. . .

ዳግመ-ምህዞ ልምዓት ኣፍሪቃመበል 11 ክፋል

ነማርያም ዮሃንስ

ሚኒስትሪ ፋይናንስን ሃገራዊ ልምዓትን

ሓያል ተራ መንግስቲሓያል ተራ መንግስቲ



ሓዳስ   ኤርትራ 14 መስከረም 2024 - ገጽ 9

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 34 ዓመት ቁ.12

ውሑስን መኣዛውን መግቢ ንዅሉ፣ ኣብ ኵሉ!

ጋብላዊ ቆፎ፡

- ኣብ ሓጺር እዋን ንዅሉ ህዝቢ ከዕግብ ዝኽእል መዓር ኣብ ምፍራይ ወሳኒ ተራ ዝጻወት ዓይነት ቆፎ’ዩ

- ኣብ ከባቢና ካብ ዝርከቡ ጥረ ነገራት ከም ዒባ፡ ምሩጽ ሓመድ፡ ሻምብቆ፡ ላኻ፡ ወዘተ ብቐሊሉ ይስራሕ

- ካብ ባህርያዊ ነገራት ዝተሰርሐ ብምዃኑ፡ ብኣናህብ ኣዝዩ ፍቱው ዓይነት ቆፎ እዩ

- ኣብ ንጥፈታት ምርባሕ ንህቢ ክሳተፍ ንዝደሊ ዝዀነ ሰብ፡ ኣብ ሓጺር እዋን ዝደለዮ ብዝሒ ቆፎ ሰሪሑ፡ 
ዕስለ ከራብሕን ቀጻልነቱ ከውሕስን የኽእል

- ርቡሕ ምህርቲ መዓር ከተፍሪ የኽእል፡ 
ስለዚ፡ ኵሉ ኣብ ምርባሕ ንህቢ ክነጥፍ ዝደሊ ሰብ፡ ኣብ ከባቢኡ ናብ ዝርከብ ቤት ጽሕፈት ሕርሻ ብምኻድ፡ 
ሓበሬታ ኣገባብ ኣሰራርሓ ናይዚ ቖፎ ክወስድ ይከኣል።

ጋብላዊ ቆፎ ብምስራሕ፡ ኣብ ሓጺር እዋን፡ ምህርቲ መዓር ነውሕስ!



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

14 መስከረም 2024 - ገጽ 10መበል 34 ዓመት ቁ.12

ንሕና 1. ኣቶ ሰመረኣብ ገብረእግዚኣብሄር ጭሩምን 2. ወ/ሮ ርሻን ወልደሚካኤል ሰመረን ካብ 1. ኣቶ ብርሃነ በርሀ ሰረቐን 
2. ወ/ሮ ኣመተጽዮን ደብሩ ዘርአን ገዛ ኣብ ኣስመራ ምም/ን/ዞ ጎዳይፍ ቀሓውታ ኣብ ፕሎት ቁ/64 ፓርሰል “G” ዝተደኮነ፤ 
ብስሞም ኣብ ሚኒስትሪ መሬትን ማይን ኣከባብን ብቑጽሪ መለለይ ንብረት 1BRASM004863 ዝተመዝገበ፤ ስፍሓቱ 250 
ት/ሜ (ክልተ ሚእትን ሓሙሳን ት/ሜ) ዝኾነ ብዕለት 05/07/2024 ብዝፈጸምናዮ ውዕል መሸጣ ስለዝዓደግናዮ’ሞ ሕጂ ድማ ነዚ 
ገዛ ናብ ስምና ስም ዓደግቲ ከነሰጋግሮ ስለ ዝደለና፣ ዝቃወም እንተሎ፣ እዚ ምልክታ’ዚ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መኣገዲ ትእዛዝ ወይ ናይ መወዳእታ 
ውሳነ (ይግባይ ተባሂሉሉ እንተዀይኑ) ሒዙ ናብ ቤት ጽሕፈት ፓብሊክ ኖታርን ቤ/ጽ ሃገራዊ ካዳስተርን ይቕረብ። ተቓውሞ 
እንተዘይቀሪቡ ግን ኦርጂናል ሰነዳትና ኣቕሪብና ጉዳይና ከነፈጽም ምዃንና ንሕብር። 

ሰመረኣብ ገብረእግዚኣብሄር

NOTICE

Notice is hereby given to the public that SETCO  Private Limited Company has amended and pas
sed                                                         a resolution on the 29th of August 2024 
on the transfer of 600  shares of  Ms. Tigisti Abraha okbageriorgis to Mr.  Dawit Habte Zemicael , 
100 shares of Ms Saron Dawit  Habte to  Mr. Dawit Habte Zemicael, 100 shares of Essey Dawit  
Habte to  Mr. Dawit Habte Zemicael and 100 shares of Temesgen Dawit Habte to Mrs. Tirhas 
Habte Zemicael. Similarly passed a resolution   on additional activity, and on the change of Manager. 
Accordingly:-
       A. Name of shareholder            Nationality   Address   Shares    
1. Mr. Dawit Habte Zemicael                        Eritrean      Asmara     900                                                            

2. Mrs Tirhas Habte Zemicael                    Eritrean        Asmara     100                                                          
      B. Additional activity:-
 To carry out activity of Whole sale and retail of house hold items and Furniture.
      C. Manager: Mrs Tirhas Habte Zemicael                                                                                                          
      D. Duration: Indefinite period.

                              SETCO Private Limited Company

ምስጋና

ብዕረፍቲ ወላዲናን ሓውናን ኣቶ ተኽለ ኪሮስ 
የዕብዮ ዝተሰመዓና መሪር ሓዘን እናገለጽና፣ ኣብ 
ዞባ ደቡብ ንኡስ ዞባ እምኒ ሓይሊ ዓዲ ድርኮ 
ዘቃበርኩምናን ገዛና ብምምልላስን ካብ ውሽጥን 
ወጻእን ቴለፎን ብምድዋልን ዘጸናናዕኩምናን 
ቤተሰብን ፈተውትን የቐንየልና ሕሰም  ኣይትርከቡ 
እናበልና፡ ሓዘናን ስለዝዓጸና ምስጋናና ነቕርብ። 

ብዓልቲ ቤቱ ይሕደጋ ገብረየሱስ 
ምስ ሓፍቱ ተጋዳሊት ሽዋይነሽ ኪሮስ (ትሪንዳድ) 

ምሉኣት ስድራቤት

ምስጋና 

ብዕረፍቲ ኣዚና እነኽብሮን እንፈትዎን ወላዲናን 
ሓውናን ኣቶ ሃብተ ዳንኤል ዓንደሚካኤል 
ዝተሰመዓና ሓዘና እናገለጽና፣ ኣብ ሕምብርቲ 
ዘቃበርኩምና፡ ገዛና ብምምልላስን ካብ ውሽጥን 
ወጻእን ብቴሌፎንን ዘጸናናዕኩምና፡ ቤት ክህነትን 
ቤተሰብን ፈተውትን የቐንየልና ሕሰም ኣይትርከቡ 
እናበልና ሓዘንና ንዓጹ።

ምሉኣት ስድራቤት 

ምስጋና 

ብዕረፍቲ ፍትውቲ ሓብትና ሲስተር 
ዙፋን ገርሸን፡ ብምኽንያት ሓዘን ኣብ 
ቤትና ብኣካል ብምምጻእ ከምኡ’ውን 
ተሌፎን እናደወልኩም ተኻፈልቲ 
ሓዘንና ዄንኩም ዘጸናናዕኩምና፡ ምስጋና 
እናቕረብና ሓዘንና ከምዝዓጸና ንሕብር።

ምሉኣት ስድራ ቤት

ምስጋና

ብዕረፍቲ ክቡር ሓውና ተኽለ ግራ/ቦኽረጽዮን 
በኺት፡ ብሕማም ምኽንያት፡ ኣብ ሃገረ ሽወደን 
ስቶኮሎም ቤተክርስቲያን ኣቡነ ኣረጋዊ ልደተ 
ማርያም ከተማ ሄስፒ ክሳብ ኣስመራ ሬሳ 
ተቐቢልኩም ኣብ ኳዜን ዘቃበርኩምና፡ ኣብ 
ገዛና ብምምልላስን ብቴሌፎን ካብ ውሽጥን 
ወጻእን ብምድዋልን ዘጸናናዕኩምና፡ የቐንየልና 
ሕሰም ኣይትርከቡ።

ብዓልቲ ቤቱ ወ/ሮ ስምርት ተስፉ ምስ 
ምሉኣት ስድራቤት  

ምስጋና 

ብዕረፍቲ ኣዚና እነፍቅራ ክብርቲ ኣዴና ወ/ሮ 
ሂወት ቀሺ ወልደሚካኤል መርእድ ብዓልቲ 
ቤቶም ንነፍ/ሄር ኢንስፐክተር ዓንደብርሃን 
ብላታ ተወልደ ንጉሰ፡ ዝተሰመዓና ሓዘን 
እናገለጽና፣ ኣብ ዓዲ-ኣያኹሉ ን/ዞባ እምኒ 
ሓይሊ ብምኻድ ዘቃበርኩምና፡ ኣብ ገዛና 
ብምምልላስን ብተሌፎንን ካብ ውሽጥን 
ወጻእን ዘጸናናዕኩምና የቐንየልና ሕሰም 
ኣይትርከቡ እናበልና ሓዘንና ንዓጹ።

ኩሎም ደቅኹም 
ምስ ምሉኣት ስድራቤት

NOTICE 
Notice is hereby given to the public that “MADOT” P.L.C
Is formed among the following shareholders: -

1.           NAME         ADDRESS       SHARES
   1) AFEWERQI ABRAHA         UGANDA           2,250
   2) MAHARI ABRAHA              ASMARA              300
   3) ADRIYANA YOHANNES   UGANDA              450

                                                            TOTAL      3,000                                                                 

2. All are Eritrean nationality.

3. Head office of the company is in ASMARA & branches     may be established abroad.

4. The purpose and objectives of the company are to curry on business of hotels, 

restaurants, cafes, Refreshment rooms, tour operations, tourist agents, Import and 
Export activities. Generally to deal with food, drinks, and refreshments, constructions 
and restate.

5. The capital of the company is Nakfa 3,000,000.00 divided into 3000 Shares of per 
value Nakfa 1000. The capital is fully paid up in cash and in kind.

6. ATO AFEWERQI ABRAHA is appointed as general manager of the company.

7. The company is formed for unlimited period of time.

           “MADOT” P.L.C



ሓዳስ   ኤርትራ 14 መስከረም 2024 - ገጽ 11መበል 34 ዓመት ቁ.12

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቅድድም ብሽክለታ ግራስ ሩት ይሰላሰል ኣሎ

ክረምታዊ ውድደር ግራስ ሩት ቅድድም 
ብሽክለታ ማውንቴን ባይክ ንኡሳን ዞባታት 
ማእከል፡ ብሰሉስ ኣብ ከባቢ 5ይ መደበር 
ንኻልኣይ ግዜኡ ተኻዪዱ።
  ፈለማ ዕድመ 12ን 13ን፡ 19.5 ኪ.ሜ 

ዝርሕቀቱ ውድድር ዘካየዱ ኮይኖም፡ 
ነባይ ጸጋይ ካብ ጋላ ነፍሒ ቀዳማይ፡ ወዲ 
ጋንታኡ ሓበን ኣብርሃም ካልኣይ፡ ላሜክ 

ግርማይ - ገጀረት ሳልሳይ ወጺኦም። 
ቢንያም ተስፋልደት ካብ ጋላ ነፍሒ፡ 

ንህምያ ሄኖክ ካብ ገዛ ባንዳ፡ ተመስገን ኣቤል 
ካብ ገጀረት ድማ፡ ክሳብ ሻዱሻይ ኣትዮም። 
  ካብቶም 27 ኪ.ሜ ዝሸፈኑ ተቐዳደምቲ 

ክሊ ዕድመ 14-15፡ ሰናይ መንግስትኣብ 
ካብ ገዛ ባንዳ ተዓዊቱ። ኖህ መንግስትኣብ 
ሰምበል፡ ኣሌክሳንደር ዑቕባዝጊ ማእከል 
ከተማ፡ እሰይ ቴድሮስ በሪኽ፡ እሰይ ሳሚኤል 
ጎዳይፍ፡ እሰይ ወልደሩፋኤል ቲራቮሎ 

ድማ፡ ክሳብ ሻዱሻይ ተሰሪዖም። 
  ተመሳሳሊ ክሊ ዕድመ ደቂ ኣንስትዮ 

18 ኪ.ሜ ሸፊነን። ፍዮና ዳዊት ካብ ዕዳጋ 
ሓሙስ ከኣ፡ ንበቲኤል ርእሶም - በሪኽ፡ 
ምስጋና ጎይትኦምን ሳሮን ጎይትኦምን ካብ 
ዕዳጋ ሓሙስ፡ ኤልሳቤጥ መልኣከ - ጋላ 
ነፍሒ፡ ናኦሚ ተወልደ - በሪኽ በሊጻ 
ቀዳመይቲ ኣትያ። 
  25 ዙርያ ካብ ዝሸፈኑ ተቐዳደምቲ 

ዕድመ 16ን 17ን፡ ቀዳማይ ሙሴ ጎይትኦም 
ካብ ጎዳይፍ ተዓዊቱ። ኣሌክሳንደር ገብሩ ካብ 
ጋላ ነፍሒ፡ ላሜክ ሚኪኤል ካብ ኣርባዕተ 
ኣስመራ፡ ኤልያስ ኣምበሳጀር ካብ ጎዳይፍ፡ 
ማእከለ ወልዱ ካብ ጋላ ነፍሒ፡ መርሃዊ 
ዘምኪኤል ካብ በሪኽ ድማ፡ ክሳብ ሻዱሻይ 
ኣትዮም። ኣብዛ ውድድር፡ ኣብ ሰዓት 
ብገምጋም 33.5 ኪሎሜተር እናተጐዓዙ 
ንመወዳድርቶም ገዲፎም ዝነኣድ ጸወታ 
ዘርኣዩ ሙሴ ሚኪኤልን ኣሌክሳንደር 
ገብሩን ካብ ተዓዘብቲ ናእዳ ኣትሪፎም። 
ብሓፈሻ ካብ ቀዳማይ ክሳብ ሻዱሻይ 
ዝኣተዉ ተቐዳደምቲ፡ ብተኸታታሊ 7፡ 5፡ 
4፡ 3፡ 2ን 1ን ወሲዶም።
  እዚ ውድድር፡ ሎሚ ኣብ ከባቢ ጸጸራት 

ክቕጽል ምዃኑ፡ ህዝባዊ ርክባት ናይ’ቲ 
ፈደረሽን ሓቢሩ።

ውድድር ኵዕሶ ሰኪዐት ቀጺሉ
ብምትሕብባር ፈደረሽን ኵዕሶ ሰኪዐት ዞባ ማእከልን ኣብ ወጻኢ ዝቕመጡ ግዱሳት 

ኤርትራውያንን ዝተወፈየት ዘዋሪት ዋንጫ ንምዕታር ዝካየድ ዘሎ ናይ ኣውዲቕካ ምሕላፍ 
ጸወታ ደቂ ተባዕትዮ፡ ዝሓለፈ ረቡዕ ቀጺሉ ነይሩ።
  ኣብዚ ካልኣይ ዕለተ ውድድር፡ ሲቲ ሰንተር ንኣሰር 83ብ52 ክትስዕራ እንከላ፡ ዓንበርበብ 

ንሓሬና 49ብ42 ኣሰኒፋታ። እዚ ውድድር፡ ሎሚ ቀዳም ሰዓት ክልተ’ውን ብኽልተ 
ጸወታታት ክቕጽል ምዃኑ፡ ህዝባዊ ርክባት ናይ’ቲ ፈደረሽን ሓቢሩ።

ነገረ ሮናልዶ
ክሪስቲያኖ ሮናልዶ፡ ኣብ ኩሉ ማሕበራዊ 

መራኸቢታቱ፡ ሓደ ቢልዮን ሰዓብቲ (Foll-
llowers) ብምብጽሑ፡ ቀዳማይ ውልቀ ሰብ 
ነዚ ብዝሒ ዝበጽሖ ተባሂሉ ክብረ-ወሰን 
ሒዙ።
  ሓደ ካብቶም ህቡባት ዝኾነ ሮናልዶ፡ 

ኣብ ኢንስታግራም ልዕሊ 638 ሚልዮን 
ሰዓብቲ ኣለውዎ። ኣብ ኤክስ X (ናይ 

ቅድም ስሙ ትዊተር) ልዕሊ 112.5 ሚልዮን፡ 
ኣብ ፈይስቡክ ልዕሊ 170 ሚልዮን፡ ኣብታ 
ቅድሚ ሰለስተ ሳምንቲ ዝኸፈታ ዩትዩብ ከኣ፡ 
ድሮ 60 ሚልዮን ሰዓብቲ ወይ ዓዋሚል 
ኣጥርዩ ይርከብ። ምስቲ ኣብ ትዊተር 
ዘለውዎ ሚልዮን ሰዓብቲ ድማ፡ ሓደ ቢልዮን 
ክበጽሖን ክሓልፎን ክኢሉ ኣሎ። 
  ሮናልዶ፡ ነዚ ሓዲሽ ክብረ-ወሰን ድሕሪ 

ምብጽሑ፡ ነቶም ኣብ ኩሉ ኩርንዓት ዓለም 
ዘለዉ ደገፍቱ ኣመስጊኑ።

ሃላንድ፡ ብሉጽ ተጻዋታይ ወርሒ ነሓሰ ተባሂሉ
ሃዝለር፡ ዝነኣሰ ኣሰልጣኒ . . .

ኣጥቃዓይ ማን ሲቲ ኤርሊንግ ሃላንድ፡ 
ብሉጽ ተጻዋታይ ፕሪመር ሊግ እንግሊዝ 
ወርሒ ነሓሰ ተባሂሉ።
  እዚ ዓርሞሽሽ ተጻዋታይ፡ ኣብ ቀዳሞተ 

ሰለስተ ናይ ፕሪመር ሊግ ግጥማት 
ሸውዓተ ሸቶታት ብምምዝጋቡ እዩ፡ ነዛ 
ሽልማት በቒዑ። ኣብ ታሪኽ እዚ ሊግ፡ 

ኣብ ቀዳሞት ሰለስተ ጸወታታት ዝበዝሐ 
ሸቶታት ዘመዝገበ ተጻዋታይ ድማ 
ክኸውን ክኢሉ ኣሎ። 
  ሃላንድ፡ ክልተ ግዜ ኣከታቲሉ ሃትሪክ 

ምስርሑ’ውን ይፍለጥ። ናይ ፈለማ 
ተጻዋታይ ኣብ ቀዳሞት ሰለስተ ግጥማት 
ክልተ ሃትሪክ ዝሰርሐ ከኣ ክኸውን ክኢሉ 

- ድሕሪ 1994-95። 
ቅድሚ 30 ዓመታት፡ 
ተጻዋታይ ብራድፎርድ 
ዝነበረ ፓውል ጀወል 
እዩ ነዚ ታሪኽ ሰሪሕዎ 
ነይሩ። ሃላንድ፡ ንሳካን 
ራያን - ኣርሰናል፡ 
ፓልመር - ቸልሲ፡ ሳላሕ 
- ሊቨርፑል፡ ወልበክ - 

ብራይተን፡ ኦናናን - ኣስቶን ቪላ፡ ኦምባዉ 
- ብሬንትፎርድ ረቲዑ እዩ ተሸሊሙ 
ዘሎ።
  ብዘይካ’ዚ፡ ሓዲሽ ኣሰልጣኒ ብራይተን 

ፋቢያን ሁርዘለር፡ ኣብ ቀዳመይቲ 
ፈተናኡ “ብሉጽ ኣሰልጣኒ ወርሒ 
ነሓሰ” ተባሂሉ፡ ታሪኽ ሰሪሑ። ኣብ 
ታሪኽ ፕሪመር ሊግ፡ እቲ ዝነኣሰ ቀዋሚ 
ኣሰልጣኒ ክኸውን ዝኸኣለ እዚ ወዲ 31 
ዓመት ዓላሚ፡ እቲ ዝነኣሰ ነዛ ወርሓዊት 
ሽልማት ዝተዓወተላ’ውን እዩ። ብራይተን፡ 
ንኤቨርተንን ማን ዩናይትድን ብምስዓር፡ 
ምስ ኣርሰናል ነጥቢ ብምምቓል፡ 
ብሸውዓተ ነጥቢ ሳልሳይ ደረጃ ሒዙ 
ይርከብ።
  ብተወሳኺ፡ ኣከፋፋሊ ቸልሲ ኮል 

ፓልመር፡ ኣብ ልዕሊ ዎልቭስ ዘመዝገባ 
ሸቶ፡ ዝበለጸት ሸቶ ናይታ ወርሒ ተጸዊዓ።

ሉኒን፡ ሓዲሽ ውዕል ፈሪሙ
ሓላዊ ልዳት ሪያል ማድሪድ ኣንድሪ ሉኒን፡ 

ኣብዛ እስጳኛዊት ክለብ ክሳብ ሰነ 2030 
ዘጽንሖ ናይ ነዊሕ ዓመታት ውዕል ፈሪሙ።
  ኣብ ሰነ 2025 ዘብቅዕ ውዕል ዝነበሮ ሉኒን፡ 

ኣብ 2018 እዩ ናብ ናይ ሃገሩ ክለብ ናብ 
ማድሪድ ተጸምቢሩ። ናይ ፈለማ ንማድሪድ 
ክጻወተላ ዝኸኣለ ዩክረይናዊ ድማ፡ ክኸውን 
ክኢሉ። 
  ወዲ 25 ዓመት ሉኒን፡ ዝበዝሐ ናይ 

ጸወታ ግዜኡ ብልቓሕ ናብ ዝተፈላለያ 
ክለባት እዩ ከሕልፎ ጸኒሑ። ዝሓለፈ 
ዓመተ-ስፖርት ግና፡ ቀዳማይ ሓላዊ ማዕጾ 
ቲቦት ኮርትዋ ኣብ ምጅማር እታ ወቕቲ 
ከቢድ ማህረምቲ ስለዘጋጠሞ፡ ሰፊሕ ናብ 
ምስላፍ ዕድል ረኺቡ ምንባሩ ይዝከር። 
መጻኢኡ ዛጊት ንጹር የለን ክበሃለሉ ድሕሪ 
ምጽናሕ ከኣ፡ ናይ ንውሕ ዝበለ ዓመታት 
ውዕል ፈሪሙ ይርከብ።

ኣንቸሎቲ፡ ብዛዕባ ሮድሪጎ . . .
ምኵር ዓላሚ ሪያል ማድሪድ ካርሎ 

ኣንቸሎቲ፡ ነቲ ‘ሮድሪጎ፡ ደቂ ጋንታኡ 
ቪንስየስን ምባፐን ዝያዳ ኣቓልቦ ይረኽቡ 
ብምህላዎም ንሱ ብዙሕ ኣፍልጦ ይረክብ 
ስለዘየለ ሕጉስ የለን’ ዝብል ዘረባ፡ ካብ ሓቂ 
ዝረሓቐ ምዃኑ ገሊጹ።
  እዚ ዓላሚ፡ “ሮድሪጎ፡ ነብሱ ምስ 

ቪንስየስን ምባፐን ምውድዳራ፡ ንዕኡ 
ደፋኢ ሓይሊ እዩ። ንዓይ ከኣ፡ ንሱ ከም 
ኩሎም ተጻወትቲ ኣገዳሲ እዩ። ጸገም 
ከምዘሎ’ውን ኣይነገረንን።” ኢሉ። 
  ንሱ፡ “እንተኣጋጢሙ ክፈልጦ/

ከለልዮ እየ። ኣብ መቐየሪ ክፍልና ጽቡቕ 
ሃዋሁው እዩ ዘሎ። ንሱ ኣገዳሲ ተጻዋታይ 
እዩ፣ ጸገም ዝበሃል ከኣ የብልናን።” ክብል 
ድማ፡ “ሮድሪጎ፡ ብዛዕባ’ዞም ደቂ ጋንታኡ 
ቁሩብ ይቐንእ ዶ ይኸውን” ንዝብል 
ሕቶ መሊሱ።
  ሮድሪጎ፡ ልክዕ ከም ብዓል 

ቪንስየስን በሊንግሃምን ዘይምቑጻሩ፡ 
ኣብ ገለ ኣጋጣሚታት ሕርቃኑ ክገልጽ 

ከምዝተሰምዐ ይሕበር። መርበብ 
ሓበሬታ ማርካ፡ ኣብ ሽፋን ጋዜጣኣ 
ንበሊንግሃም፡ ምባፐን ቪንስየስን ምግባራ 
ከምዝነቐፋ’ውን ይግለጽ - ዋላ’ኳ 
ኣንቸሎቲ ሓቂ ከምዘይኮነ ብምግላጽ 
እንተነጸጎ።
  ብዘይካ’ዚ፡ ኣንቸሎቲ፡ እዚ ብራዚላዊ 

ኣብ ሓጺር ዝርዝር 30 ሕጹያት ተጻወትቲ 
ንሽልማት ባሎን ዲ’ኦር ክኣቱ ከምዝግባኦ 
ተዛሪቡ። ብምርጫ ኣካየድቲ እዛ ሽልማት 

ዘይተሓጎሰ ካርሎ፡ “ብዘይጥርጥር ሮድሪጎ 
ክኣቱ ይግበኦ እዩ። ሕርቃኑ ይርደኣኒ እዩ። 
ኣብ ሻምፕዮንስ ሊግ ዝሰርሖ ረሲዖሞ። 
ኣብ ብዙሕ ቦታት ክጻወት ይኽእል እዩ።” 
ኢሉ። ሮድሪጎ’ውን፡ ዝሓለፈ ሰሙን ኣብዛ 
ሽልማት ክኣቱ ከምዝግባኦ ብምዝራብ፡ 
ጓሂኡ ምግላጹ ይዝከር።  
   እዚ ዓላሚ ብተወሳኺ፡ ቪንስየስን 

ምስ ሓዲሽ ወዲ ጋንታኡ ምባፐ 
ኣይተሰማምዐን ንዝብል ዘረባ፡ መልሲ 

መደብ ጸወታ
ሎሚ ሎሚ 

ሻምፕዮን ካልኣይ ዲቪዥን ኣብ 
ካምፖ ቺቸሮ

ጸጸራት - ፓራዲዞ 9፡00 ቅ.ቀ
ሓይሊ ኣየር - ሓይሊ ባሕሪ 11፡00 

ቅ.ቀቅ.ቀ
ኣብ ስታድዩም ኣስመራ

ኣኽሪያ - ገጀረት 9፡00 ቅ.ቀ
ደንደን - ኣርባዕተ ኣስመራ 11፡00 

ቅ.ቀቅ.ቀ
ኵዕሶ ሰኪዐት ዞባ ማእከል

ብድሆ - ምም/ኣርባዕተ ኣስመራ 
8:30 ቅ.ቀ

ሲቲሰንተር - ሓይሊ ባሕሪ 9:30 ቅ.ቀ
ፕሪመር ሊግፕሪመር ሊግ

ሳውዝሃምፕተን - ማን ዩናይትድ 2፡
30 ድ.ቀ

ብራይተን - ኢፕስዊች ታውን 5፡
00 ድ.ቀ

ክሪስታል ፓላስ - ሌስተር ሲቲ 5፡
00 ድ.ቀ

ፉልሃም - ዌስትሃም 5፡00 ድ.ቀ
ሊቨርፑል - ኖቲንግሃም 5፡00 ድ.ቀ
ማን ሲቲ - ብሬንትፎርድ 5፡00 ድ.ቀ
ኣስቶን ቪላ - ኤቨርተን 7፡30 ምሸት
ቦርንማውዝ - ቸልሲ 10፡00 ምሸት

ላ’ሊጋላ’ሊጋ
ሪያል ሶሴዳድ - ሪያል ማድሪድ 10፡

00 ምሸት
ቡንደስሊጋ 

ሆልስቴን - ባየር ሙኒክ 7፡30 ምሸት

ጃክሰን፡ ውዕሉ ኣናዊሑ
ኣጥቃዓይ ቸልሲ ኒኮላስ ጃክሰን፡ 

ክሳብ ሰነ 2033 ዘጽንሖ ሓዲሽ ናይ 
ክልተ ዓመታት ተወሳኺ ውዕል 
ምፍራሙ፡ እታ ክለብ ትማሊ 
ኣፍሊጣ።
  ኣብ ሰነ 2023 ካብ ቪያሪያል 

ናብዛ እንግሊዛዊት ክለብ ዝተጸምበረ 
ጃክሰን፡ ፈለማ ክሳብ 2031 ዘጽንሖ 
ናይ ሸሞንተ ዓመታት ውዕል እዩ 
ፈሪሙ ነይሩ። ኣብታ ወቕቲ፡ ኣብ 
ኩሉ ውድድራት 17 ሸቶታት ድማ 
ኣመዝጊቡላ። 
  እዚ ሰኔጋላዊ፡ በዚ ሓዲሽ ውዕል 

ንሓደ ዕቑድ ነዛ ክለብ ክውክል እዩ 
ፒሮን ወረቐትን ኣራኺቡ ዘሎ። 
ኣመሪካዊ ቢልዮነር ቶድ ቦህሊ፡ ኣብ 

ሓምለ 2022 ንቸልሲ ድሕሪ ምግዝኡ፡ 
ንዘፈርሞም ተጻወትቲ ናይ ሸውዓተን 
ልዕሊኡን ዓመታት ውዕል የፈርሞም 
ምህላዉ ይፍለጥ።

ሂቡሉ። “ቅድሚ ምጅማር እዛ ወቕቲ 
ኣብ ዝነበረ ንጥፈታትና ኣይተራኸቡን። 
ብወግዓዊ ግጥማት እዮም ብቕዓቶም 
ዘመሓይሹ ዘለዉ። ንዓይ ጽቡቕ ዘለዉ 
መሲሉ እዩ ዝረኣየኒ፡ ሕጉስ ድማ እየ።” 
ኢሉ። ብጸጋማይ ክንፊ ዝጻወት ምባፐ፡ 
ኣብዛ ጋንታ ነዚ ቦታ’ዚ ቪንስየስ ብቐዋሚ 
ስለዝስለፈሉ፡ ኣብቲ ብዙሕ ዘይመልኮ ከም 
ቀዳማይ ማእከላይ ኣጥቃዓይ (ቁጽሪ 9) 
እዩ ዝስለፍ ዘሎ።

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ሩስያ፡ ዲፕሎማሰኛታት ብሪጣንያ ትሰጉግመንግስቲ ፈደረሽን ሩስያ፡ ኣብ ስለያዊ 
ንጥፈታት ተዋፊሮም ከምዝጸንሑ ንዝኸሰሶም 
ሽዱሽተ ዲፕሎማሰኛታት ብሪጣንያ፡ ናይ 
ስራሕ ወረቓቕቶም ሰሪዙ ከምዝሰጐጎም 
ኣፍሊጡ።
ፈደራላዊ ኣገልግሎት ጸጥታ ሩስያ 

ትማሊ ዓርቢ ኣብ ዝሃቦ ሓበሬታ፡ እቶም 
ዲፕሎማሰኛታት ኣብ ስለያን ህዝቢ ዘነዓዕብ 
ካልእ ተግባራትን ተዋፊሮም ምጽንሖም 
ዝሕብር ምልክታት ከምዝረኸበሎም ድሕሪ 
ምጥቃስ፡ ተግባራቶም ንሃገራዊ ድሕነት ሩስያ 
ዝጻባእ ብምዃኑ ክባረሩ ከምእተወሰነ ሓቢሩ።
ሩስያ ነቲ ስጕምቲ ዝሓለፈ ወርሒ 

ከምዝወሰደቶ ዝገለጸት ብሪጣንያ ግን፡ ነቲ ክሲ 
‘መሰረት ዘይብሉ ሓሶት’ ክትብል ነጺጋቶ 
ኣላ።
ነቶም ቅድሚ ሰሙናት ከምእተሰጉ 

ዝገለጸቶም ዲፕሎማሰኛታት ብሓደስቲ 

‘ወተሃደራት እስራኤል ኣብ ውሽጢ ሶርያ ስርሒት ፈጺሞም’ ተባሂሉ
ፍሉያት ሓይልታት እስራኤል፡ ኣብ 

ፈለማ ናይዚ ሰሙን’ዚ ናብ ውሽጢ ሶርያ 
ብምእታው፡ ሕዝቦላህ ሚሳይላት ንዘፍርየሉ 
ትሕተ-ባይታዊ መሳለጥያ ዒላማ ዝገበረ 
ወተሃደራዊ ስርሒት ከምዝፈጸሙ ይግለጽ 
ኣሎ።
ሓንቲ መንግስታዊት ማዕከን ዜና ሶርያ 

ኣብ ዝፈነወቶ ዜና፡ በቲ ዝሓለፈ ሰኑይ ኣብ 
ጥቓ ማስያፍ ዝተባህለት ከተማ ዝተፈጸመ 
ሃንደበታዊ ወተሃደራዊ መጥቃዕቲ፡ ብውሕዱ 
18 ሰባት ከምእተቐትሉን ካልኦት ብዓሰርተታት 
ዝቑጸሩ ሰባት ድማ ከምዝቘሰሉን ጸብጺባ።  

ሕ.ኢ.ዓረብ፡ “መደብ ዕድጊ ነፈርቲ-ውግእ ‘F-35’ 
ከተበራብሮ ትኽእል’ያ” ተባሂሉ

ሕጹይ ፕረዚደንት ኣመሪካ ዶናልድ 
ትራምፕ፡ ኣብቲ ዝመጽእ ወርሒ 
ሕዳር ዝካየድ ፕረዚደንታዊ ምርጫ 
ምስ ዝዕወት፡ ሕቡራት ኢማራት ዓረብ 
ንሕቶ ዕድጊ ነፈርቲ ውግእ ‘F-35’ን 
ካልኦት ዘመናውያን ድሮናትን ደጊማ 
ከተልዕሎ ከምእትኽእል ተገሊጹ። 
ሮይተርስ ምስቲ ጉዳይ ቅርበት 

ንዘለዎም ሰለስተ ሰበ-ስልጣን ኢማራት 
ብምጥቃስ ኣብ ዝዘርገሖ ሓበሬታ፡ 
ትራምፕ ደጊሙ ናብ ስልጣን እንተ 
ደይቡ፡ ነቲ ኣቐዲሙ ከቲምሉ ዝነበረ 

ካልኦት ንምትካእ’ውን ትሰርሕ ምህላዋ 
ወሲኻ ኣመልኪታ።
ሩስያ ዲፕሎማሰኛታት ብሪጣንያ 

ከምዝሰጎጐት ትሕብር ዘላ፡ ዩክሬን ኣብ 
ውሽጢ ሩስያ ንዝርከብ ዒላማታት ክትወቅዕ፡ 
ካብ’ተን ናይ ነዊሕ ርሕቀት ኣጽዋር 
ዝመጠዋላ ኣመሪካን ብሪጣንያን ፍቓድ ኣብ 
እትጽበየሉ ዘላ እዋን’ዩ።
ብተወሳኺ፡ ቀዳማይ ሚኒስተር ብሪጣንያ 

ኬር ስታመር እውን፡ ዩክሬን ናይ ነዊሕ 
ርሕቀት ሚሳይላት ተጠቒማ ንሩስያ 
ከይተጥቅዓ ዝዓግታ ዘሎ ክልከላታት ዝእለየሉ 
መንገዲታት ንምንዳይ፡ ናብ ዋሺንግተን 
ኣምሪሑ ምህላዉ ይግለጽ።
ሩስያ ኣብ ዩክሬን ‘ፍሉይ’ ዝበለቶ 

ወተሃደራዊ ስርሒት ካብ እትጅምር ንደሓር፡ 

ዝዓበየ ዕማም ቤት-ጽሕፈት ጉዳያት ወጻኢ 
ብሪጣንያ፡ ሞስኮ ኣብቲ ኲናት ስትራተጂያዊ 
ስዕረት ተጎልቢባ ክትወጽእ ኣብ ዘኽእል 
ተግባራት ምውፋር ኰይኑ ከምዘሎ’ዮም 
መራሕቲ ክረምሊን ዝሕብሩ።
እዚ ከምዚ’ሉ እንከሎ፡ ሃገራት ምዕራብ፡ 

ዩክሬን ናይ ነዊሕ ርሕቀት ኣጽዋር ተጠቒማ 
ንሩስያ ከተጥቅዕ እንተ ፈቒደናላ፡ ብቐጥታ 
ኣብቲ ኲናት ይሳተፋ ከምዘለዋ ተቖጺሩ 
ተመጣጣኒ ወተሃደራዊ ግብረ-መልሲ 
ክወሃበን ምዃኑ፡ ፕረዚደንት ቭላድሚር 
ፑቲን ኣጠንቂቑ ኣሎ።
ሃገራት ምዕራብ፡ ክሳብ 300 ኪሎ-ሜተር 

ተጓዒዙ ዒላማኡ ክወቅዕ ዝኽእል ሚሳይላት 
ንዩክሬን ልኢኸናላ ከምዘለዋ፡ ኣብ ዝተፈላለየ 
ኣጋጣሚታት ክግለጽ ጸኒሑ እዩ።

ኣብ ኣመሪካ እትሕጠም ጋዜጣ ‘ኒው 
ዮርክ ታይምስ’ ብወገና ኣብ ዝዘርገሓቶ 
ሓበሬታ፡ ፍሉያት ሓይልታት እስራኤል ካብ 
ሄሊኮፕተራት ወሪዶም እናተኰሱ ናብቲ 
ብሓገዝ ኢራን ዝተተኽለ ወተሃደራዊ 
መሳለጥያ ድሕሪ ምእታው፡ ተፈንጀርቲ 
ቦምባታት ከምዘጻወድሉን ነቲ ኣብኡ 
ዝጸንሖም ኣገዳሲ ዝበሉዎ ምስጢራዊ 
ሓበሬታ ድማ ከምዝወሰዱዎን ገሊጻ።
እታ ጋዜጣ ወሲኻ፡ ፍሉያት ሓይልታት 

እስራኤል ነቲ ስርሒት ኣብ ዝፈጸምሉ እዋን፡ 
ካብ ኣሃዱታት ጸረ-ነፈርቲ ሶርያ ከጋጥም 

ዝኽእል ተቓውሞ ንምምካን፡ ከምኡ ድማ 
ሰራዊት ሶርያ ሓገዝ ዝህቡ ወተሃደራት ናብቲ 
ቦታ ከይልእኽ ንምዕጋት ወይ ንምትዕንቓፍ፡ 
ነፈርቲ-ውግእ እስራኤል ጽዑቕ ደብዳብ 
ከምዘካየዳ ሓቢራ።
ኣብ ኣመሪካ ዝመደበሩ ‘ኣክሲዮስ’ ዝተባህለ 

ካልእ መርበብ ሓበሬታ ድማ፡ ምስቲ ዝተኻየደ 
ወተሃደራዊ ስርሒት ቅርበት ንዘለዎም 
ሰለስተ ምንጪታት ብምጥቃስ ኣብ ዝዘርገሖ 
ሓበሬታ፡ እስራኤል ነቲ ሃንደበታዊ መጥቃዕቲ 
ቅድሚ ምፍጻማ ንኣመሪካ ከምዝሓበረታን 
ካብ ዋሺንግተን እወታዊ ምላሽ ከምእተዋህባን 
ኣመልኪቱ።
እዚ ይዅን’ምበር፡ እስራኤል ነዚ ብማዕከናት 

ዜና ሶርያ ይዅን ኣመሪካ ዝተዘርገሐ 
ሓበሬታ ኣመልኪታ ዛጊት ዝሃበቶ ዝዀነ 
ይዅን ርእይቶ የለን።
እስራኤል ነቲ ኣብ ትሕተ-ባይታ ዝተደኰነ 

ወተሃደራዊ መሳለጥያ ቅድሚ 6 ዓመታት 
ብነፈርቲ ደብዲባቶ ከምዝነበረት ዝጠቕሱ 
ጸብጻባት ዜና፡ ፍሉያት ሓይልታታ ናብ ሶርያ 
ኣእትያ ወተሃደራዊ ስርሒት ክትፍጽም ግን 
ፍጹም ልሙድ ከምዘይኰነ ይጠቕሱ።

ስምምዕ ንኸተግብሮ ሕ.ኢ.ዓረብ 
ክትሓቶ ምዃና ሓቢሩ።
ኣብ መወዳእታ 2021፡ ሕ.ኢ.ዓረብ 

ብ23 ቢልዮን ዶላር ወጻኢታት ነዘን 
ዝተጠቕሳ ብሰላሕታ እናበረራ ዒላማታት 
ጸላኢ ዘጥቅዓ ዝተራቐቓ ነፈርቲ-
ውግእን፡ ‘MQ-9 Reaper’ ዝተባህላ 
ዝተራቐቓ ሰብ-ኣልቦ ወተሃደራውያን 
ነፈርቲን ካልእ ተተኰስቲን ንምሽማት፡ 
ምስ ምምሕዳር ትራምፕ ስምምዕ 
ከቲማ ከምዝነበረት’ዩ ዝግለጽ።
እንተዀነ፡ ድሒሩ ናብ ስልጣን 

ዝመጸ ምምሕዳር ጆ ባይደን፡ 
ነቲ ስምምዕ ከምዘደስከሎ 
ይሕበር። 
ብመሰረት ጸብጻባት፡ 

ትራምፕ ደጊሙ ናብ 
ስልጣን ብምምጻእ እቲ 
ስምምዕ ተግባራዊ ክኸውን 
እንተ ወሲኑ፡ ሕ.ኢ.ዓረብ 
ኣብ ዞባ ማእከላይ ምብራቕ 

ሽወደን፡ “ብወለንታኦም ናብ ዓዶም ንዝምለሱ 
ስደተኛታት ገንዘብ ክኸፍሎም’የ” ትብል

መንግስቲ ሽወደን፡ ኣብታ ሃገር ዝርከቡ 
ስደተኛታት ናይ ዝተፈላለያ ሃገራት 
ነናብ ዓዶም ክምለሱ ፍቓደኛታት 
ምስ ዝዀኑ፡ ንነፍሲ-
ወከፎም ክሳብ 350 ሽሕ 
ክሮነር (34 ሽሕ ዶላር 
ኣመሪካ) ዝበጽሕ ገንዘብ 
ክኸፍሎም ምዃኑ 
ኣፍሊጢ።
ሚኒስተር ፍልሰት 

ሽወደን ጆሃን ፎርሰል 
ብሓሙስ ንጋዜጠኛታት 
ኣብ ዝሃቦ ሓበሬታ፡ እቲ 
ናይ ክፍሊት መደብ፡ ኣብታ ሃገር 
ዝርከቡ ስደተኛታት ብወለንታኦም 
ነናብ ዓዶም ንኽምለሱ ዘተባብዕ 
ምዃኑ ድሕሪ ምጥቃስ፡ ካብ ዝቕጽል 
2026 ኣትሒዙ ተግባራዊ ክኸውን 
ምዃኑ ሓቢሩ።
ሽወደን፡ ኣብ መፋርቕ 1980ታት 

ብዘተኣታተወቶ ኣሰራርሓ መሰረት፡ 
ክወጽእ ንዝደሊ ስደተኛ በጽሒ 
እንተዀይኑ 970 ዶላር፡ ትሕቲ ዕድመ 
ወይ ቈልዓ እንተዀይኑ ድማ 485 
ዶላር ከፊላ ተፋኑዎ ከምዘላ ይፍለጥ።
ሽወደን ኣዳልያቶ ዘላ ሓድሽ ናይ 

ክፍሊት መደብ፡ ኣብ ጉዳይ ስደተኛታት 
ክትክተሎ ንዝጸንሐት ፖሊሲ ዝጻረር 
ምዃኑ’ዮም ተዓዘብቲ ዘመልክቱ።
እታ ሃገር፡ ዘዕቆበቶም ኣማኢት 

ኣሽሓት ስደተኛታት ክወጹላ ትደልየሉ 
ዘላ ምኽንያት፡ በቶም ስደተኛታት 

ዝፍጸም ቅትለትን ካልእ ዝተፈላለየ 
ገበናትን ካብ ግዜ ናብ ግዜ እናወሰኸ 

ይኸይድ ስለዘሎ ምዃኑ ይግለጽ።
ኣብታ ሃገር እትሕተም ‘ዶገንስ 

ኒሀተር’ ዝተባህለት ጋዜጣ ኣብ 2017 
ብዘካየደቶ ምጽራያት መሰረት፡ 90% 
ካብ’ቶም ኣብ ሽወደን ዝፍጸሙ ናይ 
ብረት መጥቃዕቲታት፡ ፈጸምቶም 
ስደተኛታት ምዃኖም ጸብጺባ ነይራ።
ድሕሪ’ቲ ጸብጻብ፡ ቀዳማይ ሚኒስተር 

ኡልፍ ክሪስተርሰን፡ ነቲ እናዛየደ 
ዝመጽእ ዘሎ ምስ ስደተኛታት 
ዝተሓሓዝ ገበናት ንምግታእ ተሪር 
ስጕምቲ ክወስድ ምዃኑ’ዩ ከጠንቅቕ 
ጸኒሑ። 
ሓንቲ ካብ ሃገራት ስካንዲናቪያን 

ዝዀነት ዴንማርክ እውን፡ 
ብወለንታኦም ክወጹላ ፍቓደኛታት 
ንዝዀኑ ስደተኛታት ንነፍሲ-ወከፎም 
22 ሽሕ ዶላር ትኸፍሎም ከምዘላ፡ 
ጸብጻባት የመልክቱ።

ተወሳኺ
በቲ ፍሉጥ ናይ ዓለምና ሊቕ ዝነበረ 

ኣልበርት ኤንስታይን ዝተጻሕፈት - 
ንፕረዚደንት ኣመሪካ እተጠንቅቕ 
ደብዳበ፡ ናብ ጨረታ ወሪዳ ብኣስታት 
4 ሚልዮን ዶላር ክትሽየጥ ምኽኣላ 
ኣተኩሮ ብዙሓት ስሒባ።
እታ ኣብ 1939 ብኢድ ኣልበርት 

ኤንስታይን ዝተጻሕፈትን ክታሙ ዘለዋን 
ደብዳበ፡ ብዓልቲ ክልተ ገጽ ኰይና፡ 
ስርዓት ናዚ ናይ ጀርመን ኣዝዩ ብርቱዕ 
ሓይሊ ዘለዎ ኑክሌሳዊ ቦምብ ንምምዕባል 
ይሰርሕ ከምዘሎ ብምሕባር፡ ኣመሪካ 
ኣብ ሓደጋ ቅድሚ ምእታዋ ቅልጡፍ 
ስጕምቲ ብምውሳድ ቀዲማ ተመሳሳሊ 
ኣጽዋር ከተማዕብል እትምሕጸን እያ። 

ከተካይድ ጀሚራ። 
ኣይጸንሐትን ኣብ 1945 ድማ፡ ነቲ 

ዘማዕበለቶ ኑክሌሳዊ ቦምብ ኣብ ልዕሊ 
ጃፓን ተጠቒማትሉ።
ኣመሪካ ኣብ ዓለም ነቲ ኣጽናቲ 

ኣጽዋር ቀዲማ ዘማዕበለትን ኣብ 
ጥቕሚ ዘውዓለትን ሃገር ምስ ኰነት፡ 
“ጀርመናውያን ኣቶማዊ ቦምብ ኣብ 

ምምዕባል ክዕወቱ 
ከ ም ዘ ይ ክ እ ሉ 
እንተ ዝፈልጥ፡ 
ንኣመሪካ ፈጺመ 
ኣይምሓበርኩዋን 
ነይረ” ክብል 
ኣልበርት ኤንስታይን 
ኣብ 1947 ጣዕሳኡ 
ከምዝገለጸ ይንገረሉ።

ነታ ደብዳበ ዝተቐበለ ናይ ሽዑ 
ፕረዚደንት ኣመሪካ ፍራንክሊን ዲ. 
ሩዝቨልት ድማ፡ ሊቃውንቲ ሃገሩ 
ንጀርመን ቀዲሞም ኣብ ሓጺር ግዜ 
ኑክሌሳዊ ኣጽዋር ከማዕብሉ ኣዚዙዎም።
ብኡ መሰረት ከኣ፡ ኣመሪካ ‘ፕሮጀክት 

ማንሃታን’ ዝሰመየቶ መደብ ብምብጋስ፡ 
ኑክሌሳዊ ኣጽዋር ንምምዕባል ምርምር 

ንእስራኤል ተኸቲላ ነፈርቲ-ውግእ 
F-35 ዝዓጠቐት ካልኣይቲ ሃገር 
ንምዃን ክትበቅዕ እያ።

